
መእተዊ 

እቲ ኣብ ዞባና ኣብዚ እዋን እዚ ዝፍጸም ዘሎ ምዕባለታት፡ ኣብ 2015 ቀዳማይ ዓይነት ናይዚ ስትራ
ተጂ ክዳሎ ከሎ፡ ከም ናይ ርሑቕ ሓሳባት እዩ ኔይሩ። ብልክዕ ትሕልንታውያን ሸቶታት ነይሮም እዮም፡ 
መብዛሕትኦም ሰባት ግን ብማእከላይ ናህሪ ዕብየት እዩ ኣብ ቅድሚኦም ዝርኣዮም ነይሩ።  ከምኡ ግን 
ኣይኮነን። ኣብ ንቡር ኵነት 40 ዓመት ዝወስድ ምዕባለ፡ ኣብዚ እንተ ነውሓ ኣብ ውሽጢ 10 ዓመት 
ክትግበር ኣለዎ። 

ዝቕጽሉ ዓመታት ዕድላትን ብድሆታትን ዝዕድሙ እዮም። ሓደ ሕብረተ ሰብ ቅልጡፍ ለውጢ ክገብር 
ከሎ ርሒብ ብድሆታት ምዕባለ ከጋጥሙ ይኽእሉ እዮም። ብዛዕባ ምትእምማን፡ ውሕስነትን ካልእ 
ልዑል ክብሪ ዘለዎ ነገራትን እና ተኸባኸብና ማዕረ ማዕሪኡ እዚ ቦታ ብኸመይ ብዘላቒ መንገዲ ክምዕ
ብል ይኽእል? ነቲ ንሰባት ኣብ መዓልታዊ ህይወቶም ዘድልዮም ነገራት ዘለና ኣቓልቦ ከየጥፋእና ከመይ 
ገርና ነቶም ሓደሽቲ ድልየታት ብእኹል ቅልጣፈ ከነማልኦም ንኽእል?  ብዙሕ ክእለ ዘለዎ መዳያት ኣሎ፡ 
ሓደ ሓደ ግዜ ድማ ተገራጨውቲ ሸቶታት ኣጸገምቲ ቀዳምነታት ንኸቐድሙ ከገድዱ እዮም።

ንዅሉ ዝኸውን ቦታ

ርግጸኛ ዝኾነ ነገር፡ ኣብ መላእ ሸለፍትዮ ኮሙን ንዅሉ ሰብ ብዝልዓለ መጠን ቦታ ክወሃቦ እዩ። እዚ 
ድማ ዕድመ፡ ጾታ፡ ጾታዊ መንነት ወይ መግለጺ፡ ብሄር፡ ሃይማኖት ወይ ካልእ እምነት፡ ስንክልና፡ ጾታዊ 
ዝንባለ ወይ ባህላዊ መንነት ብዝየገድስ እዩ። ብሓባር ኴንካ ጥራይ እዩ ምሉእ ዓቕሚ ናይቲ ለውጢ 
ኣብ ጥቕሚ ክውዕል ዝኽእል። ነዚ ንምግባር ዝግበር ስራሕ ጽዑቕን ናብቲ ዘድልዮ ዝዓለመን ክኸውን 
የድሊ። 

ነቲ ናይ ሓባር ስትራተጂ ምዕባለ ምሕዳሱ ሓደ ስጕሚ ኣብቲ ጕዕዞ እዩ።

ጽቡቕ ቅድመ ኵነታት

ቦታና ብልዑል ምትእምማንን ተጻዋርነትን፡ ብሉጽ ኣፍልጦ ናይ ዘላቒ ኢንዱስትሪን ዘይተንቀሳቐስቲ 
ዓበይቲ ጸጋታትን እዩ ዝልለ። እዚ ኣብ ሓምላይን ዘላቕን ሕብረተ ሰብኣዊ ለውጢ ንዝምልከት ካብ 
ወሰን ቦታ ናብ ማእከል ወሲዱና ኣሎ። ብተወሳኺ ናይ’ቲ ብዙሓት ንምዕባለ ዝጸልውሉ ብርሒብ 
ተሳትፎ ዝፍጠር ንቕድሚት ምንቅስቓስ ዝደፍእ ሓይሊ ተመኩሮ ኣለና። ፈለምቲ ናይ ምዃን ተኽእሎ 
ኣለና።

እዚ  ስትራተጂ ኣብ ውሽጢ 2021 ከምኡ’ውን 2022 ምስ ክኢላታትን ህዝብን ኣብ ዝተኻየደ ኣስተብ
ህሎ፡ አእይቶታትን ዘተን ዝተመስረተ እዩ። ብድሕሪኡ ሰፊሕ ፖለቲካዊ ስኒት እውን ኣሎ።

ሕጂ ዝትግበረሉ ግዜ እዩ። ኣብዚ ስራሕ’ዚ እንተ ተሳቲፍካ ኣብ ሸቶና ንኽንበጽሕ ዝሓሸ ዕድላት ኣለና።

ቅድመ ኵነታትና

መስርሕ ምቕያር ሾለፍትዮ ኣካል ናይ ሓደ ኣብ ዞባና ይኹን ብደረጃ ዓለም ዝካየድ ዘሎ ዓርሞሺሽ ናይ 
ምቕያር ተበግሶታት እዩ።  እዚ ዝገለጽናዮ ተበግሶታት፡ ሳዕቤን ክሊማዊ ለውጢ፡ መስርሕ ድጂታላዊ 
ምዕባለ፡ መስርሕ ዝርግሐ ኤለክትሪክን እቶም ምስዚ ተኣሳሲሮም ዝርከቡ ሕብረተ-ሰባትን ዘካተተ 
እዩ።

ማሕበራዊ ምዕባለ ብዝምልከት፡ ላዕለዋይ ወገን ሰሜናዊ ክፋል ሽወደን ብደረጃ ኣውሮጳ ካብ 270 
መወዳድርቲ እቲ ቐዳማይ ዝስራዕ እዩ1።  ርግኣት፡ ተኣማንነት፡ ቀረብን ተረካብነትን ልዕል ደረጃ ትም
ህርቲ ከምኡ ውን ኣገልግሎት-ጥዕና ካብቶም ኣገደስቲ ጸጋታትና እዮም።  ብደረጃ ዓለም ብሉጽ ዝኾነ 
ብቕዓታት፡ ኣብ መሃዝነት ዘትኮረ ዝምባለ፡ ሃብታም ትሕዝቶ ተሕእዳሳይ ጸዓት ከምኡ ውን ንህን
ጸት ሕብረተ-ሰብ ዝገደስቲ ዝኾኑ ኣብ ውሱን ቦታ ዝርከቡ ተፈጥሮኣዊ ጸጋታት፡ ኣብዚ ቦታ ይርከቡ።  
ጽቡቕ ዝኾነ መንጠሪ-ባይታ ክህልወና ኸኣ ይገብሩ። 

እዚ ኸኣ ነዓና የድልየና እዩ።  ጎኒ-ጎኒ ናይዚ ኸኣ እዚ ብናህሪ ዝኸይድ ዘሎ ዕብየት  
ክፈትሖ እንጽበ ዓበይቲ ብድሆታት ውን ኣለዉና እዮም።  ገለ ካብቲ ብድሆታት ምስ ኲነታት ህዝቢ 
ዝተተሓሓዘ ኮይኑ፡ ኣብ ምእራግ ዝርከብ ሰብ ዝዓብለሎ ከባቢ ምዃኑ ከምኡ ውን ብዝሒ ምስዳድ 
ደቂ-ኣንስትዮን ዝፈጥሮ ጸገምን እዩ።  ካብ ቀደም ኣትሒዙ ቊጽሪ ናይቲ ናብዚ ከተማ ዝስደድ ሰ 
ብውሑድ እዩ ኔሩ ።

እዚ ኸኣ ንመስርሕ ቀረብ ዓቕምን ተመቓራሕነት ቀረብን ክልተ ዋና ዝኾኑ ብድሆታት ክኾኑና ይገብ
ሮም።  ብዙሕ ክሰርሕ ዝኽእል ሓይሊ የድልና ኣሎ። ተደላዪ ዝኾነ ብቕዓት ወይ ሞያ ዝዓጠቑ ውን 
ክኾኑ ኣለዎም።  ኩሉ ሰብ ዓቕሙ መስረት ዝገበረ ናይ ምምዕል ዓቕሚ ክወሃቦ ኣለዎ።  እዚ ኹሉ ኸኣ 
ነበርቲ ሾለፍትዮ ምሉእ ህይወትና ጽቡቕ ህይወት ከነሕልፍ ካብ ምድላይ ዝብገስ እዩ።  ኣብ ሓደ ሰፊሕ 
ዝርግሐ ዘለዎ ምምሕዳር ከተማ፡ ጒዕዞን መጎዓዝያን ካልእ ነብሱ ዝኸኣለ ብድሆ እዩ። ብተመሳሳሊ 
ካብ ኣግልሎ ነጻ ዝኾነ ዕዳጋ-ኣባይቲ ምርግጋጽ ውን ካልእ ብድሆ እዩ። 

ብዛዕባ`ቲ ዘለና ዓቕሚታት ኣብ ጥብቆ ቊጽሪ 1 ብምእታው ብዝርዝር ከተንብብ ትኽእል።

1 ሓባሪ ማሕበራዊ ገስጋስ ኣውርጳዊ ሕብረት 
https://ec.europa.eu/regional_policy/en/information/maps/social_progress2020/ 

እዚ እስትራተጂ ብኸምዚ ዝስዕብ ዝተ
ሃንጸ እዩ

እስትራተጂካዊ መዳያት

ራኢ

ኣቛም 

እዚ እስትራተጂ ካብ ሰለስተ ክፋላት ዝቖመ እዩ፡

ራኢ። እቲ እስትራተጂ ካብቲ ዘላቒ ባይታ ንብሉጽ መዓልታዊ ህይወት ዝብል ብከተማ ሸለፍትዮ 
ዝተሓንጸጸ ራኢ̀ዩ ዝብገስ።  እቲ ራኢ፡ ምስቲ ክሳብ ዓመተ 2030 ነበርቲ ከተማ ናብ 90,000 ክብ 
ክብል ኣለዎ ዝብል ተሓንጺጹ ዘሎ ፖለቲካዊ ሽቶ ሓዊስካ፡ ምንጻፍ ናይቲ ስትራተጂን ዝተፈላለየ ክፋላ
ቱን እዩ። 

ኣቛም መፍቲሕ ዓወትና ኸኣ፡ ኣብቲ ዝሓንጸጽናዮም ዕላማታት ብኸመይ ከነረጋጾም ኣለና ንዝብል 
ዘለና ሓባራዊ ኣቛም ተደኲኑ ይርከብ።  እቶም ክጥንክሩ ዘለዎም ዓቕሚታትና ኸኣ ኣብ ኣቛምና ተገ
ሊጾም ኣለዉ።  ነዚኣቶም ከኣ፡ ሓባራዊ-ምህዞ፡ ምትሕግጋዝ፡ ከምኡ ውን ናይ ምቕያር ዓቕሚ 
ብዝብሉ ቃላት ጸሚቚና ኣቕሪብናዮም ኣለና። 

እስትራተጂካዊ መዳያት። ኣብ ኣርባዕተ ዓበይቲ መዳያት ኢና ከነተኲር። እዚኣቶም ከኣ፡ ነቶም ከም 
ኣካል ናይቲ ናይ ምምዕባል ስራሕ ተጠሚጡ ዘሎ ቀዳምነታትን ትዂረታትን ንምግላጽ የገልግሉ።    
እቶም ዝመረጻናዮም ከኣ እዞም ዝስዕቡ እዮም፡ 

• ክትነረሉ ዝምችኣካ ቦታ

• ምሉእ ህይወትካ ዘገልግለካ ፍልጠትን ምሃዝነትን

• ማእከል ዘላቕን ዓለም-ለኸ ጸልዋ ዘዕርፍን ዕብየት

• ቅርበት ንመዓልታዊ-ህይወትን ዓለምን

እቲ ናይ ምምዕባል እስትራተጂ ንኹላ ሸለፍትዮ ዝዓምም ኮይኑ፡ ናብቶም ኣካል ናይቲ ሕብረተ-
ሰብኣዊ ለውጢ ክኾኑ ዝደልዩ ሰባት ዝቐንዐ ውን እዩ። 

ኩሉ`ቲ ኣካል ዶባት ናይቲ ምምሕዳር ከተማ ዝኾነ ጅኦግራፊካዊ 
ቦታታት ኣብዚ እቱው እዩ።  ኣብ ምምዕባል ዝርከብ ንእሽቶይ ከተማ፡ 
ሕብረተ-ሰባት፡ ዓዲታት ከምኡ ውን እቲ ፋሕ ኢሉ ዝርከብ ህንጻታት 
ጫካን እቲ ግሩም ገማግም-ባሕሪ ካርጋን።  ከምኡ ውን እቲ ምምሕ
ዳር ከተማ ከም ኣካል ናይቲ ብሳፕሚ ዝፍለጥ ጅኦግራፊካዊ ከባቢ ተሰ
ኪምዎ ዝርከብ ባህልን ታሪኽን። 

ኩሎም ኣብቲ ምምሕዳር ከተማ ዝሰርሑን ዝነብሩን።  እዚ ኸኣ 
ንኹሎም ሰባትን ንሶም ዝመረጹዎን ኣካሉ ክኾኑ ዝደልዩ መንነ
ትን ዝሓወሰ እዩ።  ነኣሽቱ፡ ኣረጋውያን ከምኡ ውን ኩሉ ዝተረፈን። 
ኩሉ ዓይነት ጾታዊ መንነታት።  ብተመሳሳሊ ውን እቶም ሃገራው
ያን ውሑዳን ዝኾኑ ኣይሁድ፡ ሳመር፡ ስቫርያፊናር ከምኡ ውን ቶርነዳ
ለር። ብዜካ̀ ዚ እቶም ካብ ካልኦት ሃገራት ዝመጹ ሰባትን።  እቲ ዝርዝር 
ክምጠጥ ይኽእል እዩ - ብሕጽር ዝበለ ንኹሉ ሰብ ዝሓወሰ ምዃኑ 
ንጹር ንምግባር እዩ። ንወለዶታት ኣብዚ ቦታ ዝተቐመጠ ይኹን ቅድሚ 
ሒደት ደቓይቕ ናብዚ ቦታ ዝገዓዘ፡ ብዘየገድስ።     

ቦታ
ሸለፍትዮ

ንሕና

ዘላቒ ቦታ ንብሉጽ መዓልታዊ ህይወት ነታ ናይ መጻኢት እትነብረላን እትነጥፈላን ሸለፍትዮ ብዝም
ልከት ራኢና ከምዚ ይመስል። 

እዚ ኸኣ ሓባራዊ ናይ መጻኢ ስእሊ ይህበና ጥራይ ዘይኮነስ፡ ሓባሪ ኣንፈት ናይ እንገብሮ ስርሓት ኮይኑ 
ውን የገልግለና።  ነቲ ናይ ምምዕባል ጻዕሪታትና ራኢና ናብ ምርግጋጽ ገጹ ክወስደና ምእንቲ፡ ኣብ 
ዓመተ 2030 ናብ 90000 ነበርቲ ክብ ክንብል ኣለና ዝብል ሽቶ ኣቐሚጥና ኣለና።   ቅልጡፍ ዝኾነ 
ዕብየት፡ ነቶም ኣብ ዝሓለፈ ሒደት ዓመታት ዝተኸስቱ ኢንዱስትሪያዊ ወፍሪታት ዝፈጠሮም ዕድላት 
ክንጥቀመሎም የኽእለና። ነዚ ተጠቂምና ኸኣ ኣብቲ ቦታ ነዊሕ ዝጠመተ ዘላቒ ምዕባለ ክንፈጥር 
ንኽእል።  እቲ ናይ ምምዕባል ስትራተጂና ዝሓነጸናዮም ዕላማታት ክነተግብርን ኣብ ዝተናውሐ ከኣ 
ናብ ራኢና ክንቀርብን ተራ ክጻወት እዩ።    

ራኢና ብኸምዚ ዝስዕብ ክግለጽ ይኽእል፡ 

ዘላቒ ቦታ 
ሸለፍትዮ፡ ንመጻኢ ወለዶታት ሓላፍነት ዝወስድ ዘላቒ ቦታ እዩ።  ኣብዚ ቦታ፡ ቐጻሊ ክትምዕብል ናይ 
ምድላይ ድፍኢትን ድልየትን ኣሎ። ነዚ ኸኣ፡ ንኣከባቢና፡ ነበርቲ ከተማናን ጸጋታትናን ብዘይሃሲ መልክዕ 
ኢና ኣብ ግብሪ እነውዕሎ።  ኣብ ሸለፍትዮ ሓድሽ ብቕዓታት፡ ሓደስቲ ትካላትን ኢንዱስትሪታትን ይቕ
ልቀል ኣሎ። እዚ ኸኣ ንናይ መጻኢ ናይ ስራሕ ዕድላትን ድሕንነትን የውሕሰልና።  ሕብረተ-ሰብና ሓቛፊ 
ኮይኑ፡ ነቲ ኣብ መንጎ ሰባት ዘሎ ፍልልያት ውን ከም ጸጋ ይርእዮ።  ሓቢርና መሳጢ ዝኾነ ቦታ ክንሃ
ንጽ ኢና። 

ብሉጽ መዓልታዊ ህይወት 
ሸለፍትዮ ንኹሎም ሰባት ዝበለጸ መዓልታዊ ህይወት ትዕድም።  ቅርበትን ቀሊልነትን ንግድል ህይወት 
ከምዝዛመድ ይገብር። መራኽቢ ነጥቢ ገጠርን ከተማን ኮይኑ፡ ርግኣት፡ ተፈጥሮ፡ ቀረብን ዲምታን ውን 
ዝዕድም።  ጥንኩር ዝኾነ ድሕንነትን እንዳሓየለ ዝኸይድ ዕዳጋ-ስራሕን ዕጋበት፡ ትስፉው መጻኢ ከምኡ 
ውን ተበሃጊ ናይ ምምዕባል ዕድላትን ይፈጥር።  ኣብ ሸለፍትዮ ኩሉ ሰብ ኣካል ናይቲ መለለዪና ዝኾነ 
ምትእምማን፡ ትብዓትን ግሉጽነትን ክኸውን ኣፍደገና ክፉት እዩ። 

ንዘላቒ ምዕባለ ብኹሉ ሸነኻቱ ምርኣይ።  

እስትራተጂና ነቲ ብማሕበራዊ፡ ስነ-ማሕድሮኣዊ ከምኡ ውን ቁጠባዊ ዓይኒ ዘላቒ ዝኾነ ምዕባለ ንምር
ግጋጽ እነካይዶ ስርሓት ከም ብሶላ ወይ ሓባሪ ኣንፈት ኮይኑ የግልግለና።   ሕሉፍ ብሉጽ ዝበሃል ኣጠማ
ምታ የለን - እዚ ኸኣ ዝተፈላለዩ ኣጠማምታታት ንሕድሕዶም ከተመዛዝኖም እንከለኻ ናይ ሽቶታት 
ዘይምቅዳው ክፈጥሩ ይገብሮም። 

ነቲ ዝፍጠር ዘይተቓድዎ ናይ ሽቶታት ብምፍታሕን፡ ኣብ ዝተናውሐ፡ ብዝተኻእለ መጠን፡ ጽቡቕ 
ውጽኢት ንምርግጋጽ ከኣ፡ ሳዕቤናት ንግምግምን ጥዕና ዘለዎም ምርጫታትና ውን ንወስድ። 

እንወስዶ ውሳኔታትን ይኹን ምርጫታት ብሓባር፡ ናብቲ ዘላቒ ቦታ ንብሉጽ መዓልታዊ ህይወት 
ዝብል ራኢና ክንቀርብ ዝገብር ክኸውን ኣለዎ። 

ራኢ።  
ዘላቒ ቦታ ንብሉጽ  
መዓልታዊ ህይወት

ሰፊሕ ተሳትፎን ለውጢ የድሊ ምህላዉ ናይ ምግንዛብ ሓባራዊ ስእልን ኣብ ምምዕባል ሸለፍትዮ 
ሓያል ተራ ተጻዊቱ እዩ።  

እቲ ተሳትፎ፡ ፖለቲከኛታት፡ ማሕበረ-ሰብ ንግዲ፡ ህዝባዊ ጽላት፡ ማሕበራትን ካልኦት ኣብቲ ከተማ ዝነ
ብሩን ዝነጥፉን ሰባት ዝሓወሰ ክኸውን እንከሎ፡ ነቲ ናይ ለውጢ መስርሕ ሓያል ክኸውን ይገብሮ።  
ብሕጽር ዝበለ እቲ መስርሕ ለውጢ ተደላዪን ክረጋገጽ ዝኽእልን ምዃኑ ምርዳእ ይሓትት ኔሩ - ከምኡ 
ውን እቲ ለውጢ ከመይ ክመስል ኣለዎ ዝብል ዝርርብን።  እዚ ማለት ግን፡ ንሕና ኣብ ኩሉ ነገራት ክን
ሰማማዕ ኣለና ማለት ኣይኮነን። ንዘለና ዕድላት ብኸመይ ንጥቀመሉን ንዘጋጥም ብድሆታት ብኸመይ 
ንገጥሞን ዝምልከት ብዙሕነት ናይ ሓሳባት ጸጋ እዩ።    ከምእንዕዘቦ ዘለና፡ እቶም እንወስዶም ስጉም
ታት በቶም ካብ ምትእምማን ዝምንጭዉ፡ ናይ ምቕያር ዓቕሚ፡ ምትሕግጋዝን ሓቢርካ ምምሃዝን 
ዝልለዩ ክኾኑ ኣለዎም። 

ሓባራዊ ምህዞ

ምምዕባል ሕብረተ-ሰብ ኣብ ሓባራዊ ሓላፍነት ክወድቕ እንከሎ፡ ብምትእምማን ርግኣትን ዝልለ ጽኑዕ 
ከባብያዊ ሕብረተ-ሰብ ንምፍጣር ይሕግዝ።  ተሳትፎ፡ ብሞያዊ ግዴታ ዝተደረኸ ይኹን ኣብ ውልቃዊ 
ህይወት ወላዲ፡ ጎረቤት ወይ ውን ተራ ሰብ ምዃን ዘስዓቦ፡ ብዘየገድስ።     ኣብ ሓደ ብፍልልይነትን 
ኣብዝሓ-ባህልን ዝልለ መስርሕ ምምዕባል ሕብረተ-ሰብ ዝሳተፉ ሰባት ማዕረ ናይ ምስታፍ ዕድል 
ክወሃቡ ኣለዎም።  

ናይ ለውጢ ዓቕሚ

ዓለማዊ ምዕባሌታት ናይ ምክትታልን፡ ሓድሽ ሓሳብ ከተምጽእ ናይ ምኽኣልን ዓቕሚታት ፡ ኣብቲ 
ዕዉት ዝነበረ ምምዕባል ሸለፍትዮ ወሳኒ ተራ ዝተጻወተ ጸጋታት`ዩ ኔሩ።  ነዚ ኸኣ መሊሱ ከምዝሕይል 
ክንገብሮ ኢና። ተቐያያራይ ኲነታት ዓለማዊ ቁጠባ፡ ከቢድ ሳዕቤን ክሊማዊ ለውጢ ከምኡ ውን እቲ 
ድሕሪ ዝሕታለ ቀልጢፉ ዝገሃድ ዕብየትን ንሱ ዘስዕቦ ብድሆታት-ዕብየትን፡ ናይ ለውጢ ዓቕሚ፡ ካብ 
ቀደም ንላዕሊ ብዝተፈልየ መልክዕ ተደላዪ ምዃኑ የነጽረልና። 

ምትሕግጋዝ

እቲ እንዳዓበየ ዝኸይድ ዘሎ ተገዳስነት ናይ ግዳማዊ ዓለምን እቲ እንዳወሰኸ ዝመጽእ ዘሎ ምግዓዝ 
ናይ ሰባትን ሓድሽ ናይ ምትሕግጋዝ መድረኽ ክንፈጥር ዕድል ይኸፍተልና።  ጽቡቕ ናይ ምትሕግጋዝ 
ድልየት፡ ምስ ሓደስቲ ከባቢታት ዓለም ንምርኻብ ዘኽእል ሓድሽ ፍልጠትን ዕድላትን ይፈጥረልካ።  
ኩሉ ህልዊ ዝምድናታት ውን ብተመሳሳሊ ኣገዳሲ እዩ - ዞባዊ ይኹን፡ ሃገራዊ ከምኡ ውን ዓለማዊ።  
ብፍላይ ከኣ ከም ኣብነት፡ ትካላትን ካልኦት ማእከላትን ንምምዕባል ኣድላዪ ዝኾነ ብቕዓት ንምርካብ 
ብዝምልከት። 

ኣቛም፡  
ዓቕምታትና መሊሱ ክሕይል ክንሃንጾ 
ኣለና

ምቕማጥን ምንባርን

ክትነረሉ ዝምችኣካ ቦታ

ዝድለ ዘሎ ምዕባለ
ኣዝዩ ግዙፍ ዝኾነ ጠለባት ንምግጣምን ልዕል ዝበለ ቅድመ-ኲነት ዘላቒ ምዕባለን መሰረት ዝገበረ 
መንበሪ-ኣባይትን ማእከል ሕብረተ-ሰብኣዊ ኣገልግሎትን። ምትእምማን፡ ርግኣትን ሓቛፊ ንዝኾነ 
ኣቛምን ተሳትፎ ክዓቢ ስለዝገብር እዚ ኸኣ ከም ውጽኢቱ እቲ ቦታ ክምዕብልን ሰሓቢ እንዳኾነ ክኸይ
ድን ይገብር።  ኣብ ሸለፍትዮ ዝደለኻዮ ነገር ብቐሊሉ ክትረኽቦ ትኽእል። ኣብ ዓዲታት ይኹን ማሕበረ-
ሰባትን ኣብቲ ነበርቱ እንዳሰሰኑ ዝኸዱ ዘለዉ ከተማን ሓድሽ ነገር ክትድህስስ ትኽእል።

 ድሕረ-ባይታ
ሸለፍትዮ ካብ ኩሉ ክፋላት ሽወደን ወይ ውን ኩሉ ክፋላት ዓለም ዝመጹ ሓያለይ ሰባት ክትስሕብ 
ኣለዋ። እቶም ብዕድመ ነኣሽቱ ዝኾኑን እቶም ኣብ መፋርቕ ዕድመ-ስራሕ ዝርከቡ ሰባትን ናይዛ ከተማ 
ክበዝሑ ይድለ ኣሎ።  ከምዚ ምስእንገብር ከኣ፡ እቶም ኣብ መዳይ ቀረብ ሓይሊ-ስራሕ ዝገጥሙና ብድ
ሆታት ክንሰግሮም ንኽእል።  ምስ ምልውዋጥ ናይ ቦታ፡ ዝተፈላለየ ፍልጠትን ተመኲሮታት ህይወት 
ንድልብ። ኣብ መንጎ ሰባት ዝግበር ርኽክባት ይስስን̀ሞ፡ ዲናሚካዊ ዝኾነ መካነ-ስራሕ ንምፍጣር ውን 
ይሕግዝ።  ጎኒ-ጎኒ ናይዚ ኸኣ፡ ንዘለና ባህላዊ ውርሻታት ክብሪ ክንህብን ብዝተኻእለ መጠን ንሓይሊ-
ህይወት ናይቲ ቦታ ንምምዕባል ዘኽእል ዕድላት ንምፍጣር ክንጥቀመሉን ኣለና። 

ብውሽጥና ዝስመዓና ናይ ርግኣት ስምዒትን ከምኡ ውን ኩሉ ሰብ ተኻፋሊ ናይቲ ኣውንታዊ ምዕባለ 
ክኸውን ምዃኑ ዝፈጥሮ ተስፋን ክብዳህ ዝኽእል ነገር እዩ።  ልክዕ ከምቲ ኣብ ኩሉ መላግቦታት ህይወት 
ገዛን ሕብረተ-ሰብኣዊ ኣገልግሎታትን ብቐሊሉ ናይ ምርካብ ዕድል።   ሕብረተ-ሰብኣዊ ኣገልግሎታትን 
መሰረታዊ ቀረባትን ምስቲ ዝገሃድ ሓድሽን ልዕል ዝበለ ጠለባትን ክመቻቻእ ኣለዎ።

ዓበይቲ ወፍሪታትን ፈጣን ዝኾነ ናይ ህንጸት መስርሕን ንነገራት ቀዲምካ ናይ ምኻድ ዕድል ስለዝፈ
ጥር፡ ኣብ ውሽጢ ሓጺር ግዜ ብተዓጻጻፊ ኣገባብ ናብ ዘላቒ ስነ-ማሕድሮኣዊ ሕብረተ-ሰብ ክትሰጋገር 
የኽእለካ።  ነቲ እንዳወሰኸ ዝኸይድ ጠለባት መንበሪ-ኣባይቲ ከምዝማላእ ምግባር ከምኡ ውን ንኹሉ 
ዝምችእ ዓይነታዊ ብዙሕነት ዘለዎ ኣባይቲ ከምዝህነጽ ምግባር።  እንዳዓበየ ዝኸይድ ቦታ ሃብታም 
ዝኾነ ባህላዊ፡ ምዝንጋዓዊ ከምኡ ውን ናይ ዕረፍቲ ንጥፈታት ንኽፍጠርን ዕድላት ዝኸፍት ኣብ ርእሲ 
ምዃኑ፡ ማሕበራዊ ህይወት ውን ክጥጥዕ ይገብር። 

ካብ 2015 ንነጀው ዘጋጠመ ምግዕዓዝ።  መንበሪ-ኣባይቲ፡ ርግኣት፡ ምትሕቊቛፍ ከምኡ ውን ተረ
ካብነት ሕጂ ዕብይ ዝበለ ቦታ ክረክብ ኪኢሉ ኣሎ።  እቲ ኣብዚ ሕጂ እዋን ኣብ ሸለፍትዮ ዘሎ ርግኣት 
ክዂኰስን ክዕቀብን ኣለዎ። እቲ ምዕባለ ንኹሉ ከባቢታት ከተማ - ከተማን ገጠርን - ዝሸፈነ ክኸውና 
ኣለዎ ዝብል ጥሙሕ ክንዕቅቦ ኣለና።  

እስትራተጂካዊ መዳያት

ክትነረሉ ዝም
ችኣካ ቦታ

ኣንፈት ትዂረታትና  

ኣብ ምትሕቚቋፍ ልዑል ትዂረት ዝገበረ ሕብረተ-ሰብኣዊ ምዕባለ
ሰፊሕ ተሳትፎ ዘረጋገጸ ሕብረተ-ሰብኣዊ ምዕባለ ምስ ልዑል ምትእምማን ተደሚሩ ሰባት ክገብሩ 
ከምዝኽእሉ ኣሚኖም ተበግሶ ክወስዱን ክሳተፉን ይተባብዖም።  ሕብረተ-ሰብ፡ ሓቋፊ፡ ምዕሩይን 
ተጻዋራይን ኮይኑ፡ ኣብ ዝተናወሐ ግዜ ውጽኢት ክህብ ይኽእል እዩ ኢሉ ኣብ ዝኣመነሉ ጉዳያት ኣጐ
ልባትን ምክልኻላውን ባህሪ ዘለዎ ስጉምታት ንምውሳድ ዝዓለመ ወፍሪታት ክገብር ድሕር ኣይብ
ልን እዩ።  ከምዚ ኣካል ናይዚ ተወጢኑ ዘሎ ለውጢ ኸኣ፡ ኣብ ኩሉ ክሊታት ዕድመ ዝርከቡ ሰባት 

ህይወቶም ኣብ ምህናጽ ዓቕሞምን ድልየታቶምን መሰረት ብምግባር ከበርክቱ ይኽእሉ።  

እዚ ኸኣ በዚ ዝስዕብ መገዲታት ክረጋገጽ እዩ፡  
• ርድኢት ክዓቢ ዝገብር ዘተ 

ሰባት ተዛሪቦም ከስምዑ ክሳተፉ ውን ዕድል ተኸፊቱሎም ከምዘሎ ምስዝግንዘቡ’ዩ ምትእምማን 
ዝዓቢ። ነንሕድሕድና እንደማመጸሉ፡ ሕድገታት እንገብረሉን ከምኡ ውን ኣብ ሓባራዊ መረዳእታ እን
ርዕመሉን፡ ንዘተ ዝዕድም ምቹእ ሃዋህው ክንፈጥር ኣለና።   

• ኲነታት ህጻናት ክሕይል ዝገብር ሕብረተ-ሰብ  
ኲነታት ህጻናት ኣብ ሕብረተ-ሰብ ዝሕይል፡ ንድልየታትን ዓቕሚታትን ህጻናት ሓባራዊ ጠመተ ምስ
እንህብ ጥራይ ዘይኮነስ፡ ተሳትፎኦም ከምዝዓዝዝ ብምግባር ድምጾም ከምዝሕውሱን ከምዝስም
ዑን ብምግባር ውን እዩ።   

• በታኺ ሕሉፍ ማሕለኻታት ዝኾነ ማዕርነታዊ ስራሕ 
ኩሎም፡ ጾታን ጾታዊ መግለጺታትን ብዘየገድስ፡ ማዕረ ዝኾነ መሰላት፡ ዕድላትን ግቡኣትን ክወሃቡ 
ኣለዎም።  ከም ንቡር ዝተወስደ ግዴታውን ኣቀዋውማኣውን ማሕለኻታት ዝበታትኽ ሕብረተ-ሰብ 
ክንፈጥር ክንክእል ኣለና።  

ክትነረሉ ዝምችኣካ ቦታ ኣንፈት ትዂረታትና 

ነቶም ምስ ብዝሒ ህዝቢ ዝተተሓሓዙ ብድሆታት ምግጣም 
ቅልጡፍ ዝኾነ ምውሳኽ ቊጽሪ-ህዝቢ ኣብ ሕብረተ-ሰብ ምስ ዕብየት ዝተተሓዘ ብድ
ሆታት ክፈጥር ይኽእል።  መስርሕ ከተማዊ ምውህሃድ፡ ሰባት ካብቶም ሓምላይ ከባቢ
ታት፡ ከምኡ ውን ካብቶም  ከም ቤት-ንባብ፡ ኣብያተ-መግቢን ካልኦትን ዝኣመሰሉ ኣገደ
ስቲ ሕበረተ-ሰብኣዊ ማእከላት ብዝሕረሙሉ መገዲ ኣይኮነን ክካየድ።  እቲ ምስ ርግኣት፡ 
ዝተተሓሓዘ ዕጋበት፡ ብሓደ ንኹሎም ሕብረተ-ሰብኣዊ ኣካላት፡ ማለት፡ ሲቪላዊ ሕብረተ-
ሰብ፡ ህዝባዊ ጽላት ከምኡ ውን ጽላት ንግዲ ብዘሳተፈ ኣጎልባትን ምልክልኻላውን ጻዕሪ
ታት ብምክያድ ከምዝሕይል ክግበር እዩ።  ብኸምዚ ኸኣ፡ ዘይውሑስነትን ኣግልሎን ከይ
ቅልቀል ዝገትእ፡ ምሕዝነትን ሓልዮትን ክንምስርት ንበቅዕ።

እዚ ኸኣ በዚ ዝስዕብ መገዲታት ክረጋገጽ እዩ፡  
• ኣብ ማዕርነት ዝተሰረተ ኣገልግሎት ጥዕና ጥወራን ድጋፍን 

ሰባት፡ ኣበይ ይንበሩ ወይ ውን መን ምዃኖም ብዘየገድስ፡ ተመሳሳሊ ዝኾነ ጽቡቕ ኣገልግሎት ክንክን 
ጥዕና፡ ጥወራን ድጋፍን ክረኽቡ ኣለዎም። ድልየት ውልቀ-ሰብ ቅድምያ ክወሃብ ከምኡ ውን ዝኾነ 
ውልቀ-ሰብ ልዑል ናይ ምውሳን ስልጣን ክህልዎን፡ ናይ ምስታፍ ዕድል ክወሓሰሉን ውን ኣለዎ።      

• ኣብ መንጎ ኣባይቲ ንጡፍ ህይወት ክህሉ ኣለዎ 
ህዝባዊ ሜዳ ንኹሉ ዝሓቁፍ እዩ መኣዲ-ርኽክባትን ካልእ ሓባራዊ ቦታታትን ውሑሳትን ተረከብትን 
ክኾኑ ኣለዎም። እቲ ኣብ መንጎ ኣባይቲ ዘሎ ህይወት ውን ውዕዉዕን ንዝተፈላለየ ንግዳዊ፡ ባህላዊ፡ 
ስነ-ጥበባውን ትሕዝቶታት ዝዕድምን ሓማላይ ከባቢታት ውን ዘካተተን ክኸውን ኣለዎ።  

• ካብ ገበናት ነጻ ዝኾነ ሕብረተ-ሰብ 
እቲ ገበናት ንምቅዋም ዝካየድ ምክልኻላዊ ስርሓት፡ ንዝተፈላለየ መዳያት ዝዓምም ዝተፈላለየ ጻዕ
ሪታት ዘካተተ ክኸውን እዩ። እቲ ጻዕሪታት ዝድለ ብሉጽ ውጽኢት ክህብ መታን፡ ከባብያዊ ኲነታትን 
ዓቕሚታትን መሰረት ጌርካ ከምዝመቻቻእ ክግበር እዩ።  

• እንዳሰፍሐ ዝኸይድ ባህላውን ማሕበራውን ህይወት 
ሕብረተ-ሰብ እንዳተቐየረ፡ ሸለፍትዮ ኸኣ እንዳዓበየት ክኸዱ እንከለዉ፡ ሲቪላዊ ሕብረተ-ሰብ ውን 
እንዳማዕበለ ክኸይድ ኣለዎ። እቶም ተወጢኖም ዘለዉ ብዝተፈላለየ ማእከላት ዝድረኹ ንጥፈታት 
ምስቶም ሃንደበታዊ ባህሪ ዘለዎ ንጥፈታት ማዕረ-ንማዕረ ዝኸዱ ኣገዳሲ ሕብረተ-ሰብኣዊ ዕማም 
ዘለዎ ንጥፈታት እዮም።   

ክትነረሉ ዝምችኣካ ቦታ ኣንፈት ትዂረታትና 

ሃብታም ተምሳጣዊ ትሕዝቶ ዘለዎ ዓንኬላት ህይወት
ጥበብ-ህንጻ፡ ቅርጺን ዲዛይንን፡ ኣብ ምፍጣር ናይ ሓንቲ ሰባት ዝማምቑሉ ዓንኬላት 
ህይወት እተአንግድ ምዕርይትን ዘላቒትን ዝኾነት ሸለፍትዮ ወሳኒ ተራ ክጻወት እዩ።  
ኩሉ ከባቢታት ከተማ ብህንጻ፡ ሓምላይ ከባቢታት፡ ማይን ጽርግያታትን ከምዝው
ቅብ ብምግባር፡ ኣብ ኩሉ ክሊ ዕድመ ንዝርከቡ ሰባት ዝምችእ ዝተፈላለየ ንጥፈታት 
ክንቅርብ ንበቅዕ።  እቲ ኣብ ዙርያና ዝርከብ ተፈጥሮኣዊ-ከባቢታት፡ ኣብ ኩሉ ወቕቲ
ታት ዓመት፡ ኣብ ጫካ፡ ባሕርን ሩባታትን ኴንካ ንጹህ ኣየር እንዳስተንፈስካ ዝካየድ 
ንጥፈታት ከተካይድ ይዕድመካ።   እቲ ብድልየታትን ተበግሶታትን ናይ ብዙሓት ሰባት 
ተደፊኡ ዝፍጠር ዓዳሚ ዝኾነ ማሕበራዊ ህይወት፡ ምስ ህልዊ ምትእኽኻባዊ ተረኽቦ
ታት ተበራርዩ ዓይነታዊ ፍሉይነት ክፈጥር እዩ።   ነገራት ዘላቕነት መሰረት ጌርካ ክውጠኑ 
ኣለዎም ዝብል ነገር ኣብ ዋጋ-ዕዳጋ ዘይኣቱ ነገር እዩ - ህንጸትን ሃልቅን ንተፈጥሮን 
ባህላዊ ከባቢታት ናይቶም ህሉዋትን ዝመጹ ወለዶታት ብዘይሃሲ መገዲ’ዩ ክካየድ።  

እዚ ኸኣ በዚ ዝስዕብ መገዲታት ክረጋገጽ እዩ፡ 
• ኣነቓቓሒ ዝኾነን ዝተኣሳሰረን ቅርጻ-ቅርጺ 

እቶም መንግስታውያን ባእታታት ናይ ከተማ ሸለፍትዮ፡ ኣብ መዳይ ቅርጻ-ቅርጺ ኣርኣያ ክኾኑ 
ኣለዎም።  ጥበብ-ህንጻ፡ ባህላዊ ክብሪታት፡ ኣድማሳዊ ቅርጽን ዲዛይንን ብሓባር፡ ርጉኣት፡ ተረከብ
ትን ሓቖፍትን ዝኾኑ፡ ህንጻታት፡ ጽርግያታት፡ ሓምላይ ከባቢታትን ማይን ዘካተቱ ከባቢታት ንምፍ
ጣር ከገልግሉ ኣለዎም።  

• ተመስጦታትን ንድሕሪት ዘይብሉ ባህልን 
ቀረብ ባህልውን ተረኽቦኣውን ንጥፈታት ምሕዝነትን ህንጡይነትን ዝፈጥርን ሽወሃት ዝኸፍትን 
ክኸውን ኣለዎ።  እቶም ዝህነጹ ስታድዩማት፡ መድረኻትን ንጹህ-ኣየር እተተንፍሰሎም ከባቢታ
ትን ብስምሪት ተጠቀምቲ ዝቕረጹን ዝምዕብሉን እዮም ክኾኑ።  እቲ ቦታ ነዚ ናይ ሕጂ ነገራትና 
ብኸመይ ክዝንቶ’ዩ ንዝብል ንሓድሽ ሓሳባት ክፉት ክኸውን ኣለዎ። 

• ንጹህ-ኣየር እተተንፍሰሉ ዝተፈላለየ ቦታታት ኣብ ርሕቀት ዳርባ እምኒ  
ኣብ ከባቢ ነፍሲ-ወከፍ ሰብ፡ ኣብ ዝተፈላለየ ተፈጥሮኣዊ ከባቢታት ይኹን ኣብ መነፈሻታት ነጹህ-
ኣየር ከተተንፍሰሉ እትኽእል ዕድላት ክህሉ እዩ።  እታ ብዙሕ ዝገጽታኣ ሸለፍትዮ ብሓገዝ ናይቲ ንጥፈ
ታትን ምንቅስቓሳዊ-ደስታ ዝቕስቅስን ተፈጥሮኣዊ ጸጋታታ ካብ ዘላቶም መሊሳ ክትሕይል እያ።   

• ንነዊሕ እዋን ዝኸይድ ምንካይ ኣከባብያዊ ጽልዋን ሃስያን 
ስነ-ህይወታዊ ብዙሕነትን ተፈጥሮኣዊ-ኣከባብን ክዕቀብን ክምዕርግን ኣለዎን ጥራይ ዘይኮ
ነስ፡ ኣጠቓቕማና ውን ዘላቒ ክኸውን ኣለዎ።  ስድራቤታት ንተፈጥሮኣዊ ጸጋታት ብግቡእ ክጥቀ
ማሉ ኣለወን።   ኣጠቓቕማና ኣብ ልዕሊ ተፈጥሮ ዝፈጥሮ ተጽዕኖታት ንምቕናስ፡ ሓድሽ ፍታሓት 
ምፍታን።

ክትነረሉ ዝምችኣካ ቦታ ኣንፈት ትዂረታትና 

ኣብ ኩሉ ብርኪታት ህይወት ዘገልግለካ ኣባይቲ 
ምስ ኲነታት እትረከብሉ መድረኻት ህይወት ዝኸይድ ዝተፈላለየ ዓይነታት ኣባይቲ 
ምቕራብ - ዕድመን ኲነታት መነባብሮን ብዘየገድስ።  ኣብ ሓደ ሰፊሕ ዝርግሐ ዘለዎ 
ከተማ ንኹሉ’ቲ ኣብ ነፍሲ-ወከፍ ከባቢ ዘሎ ዕድላት ክትጥቀመሉ ኣለካ። ቊጽሪ ኣባይቲ 
ውን ምስ ጠለብ ዝመጣጠን ክኸውን ኣለዎ።   እቲ ዝህነጽ ኣባይቲ ዝተሓዋወሰ ከምዝኸ
ውንን፡ ብዝተፈላለየ ኣገባባት ከምዝመቓራሕ ብምግባርን፡ ኣግልሎ ንኽፍጠር ዘይዕድም 
ይኸውን።   ምስ ከይዲ ልውጠት ሕብረተ-ሰብ ሓደስቲ መንበሪ ከባቢታት ክፍጠር እዩ።  
ቅርጺ ናይቲ ሕጂ ዘሎ ህንጻታትን ዝህልዎ ትርጉምን ክንጥቀመሉን ከነማዕብሎን ኢና። 

እዚ ኸኣ በዚ ዝስዕብ መገዲታት ክረጋገጽ እዩ፡ 
• ኣግልሎ ዘወግድ ውጠና ህንጸት መንበሪ-ኣባይቲ 

ሕውስውስ ዝበለ ከባቢታት ንኽህነጽ ክንውጥንን ምህናጽ ከምዝከኣል ክንገብርን ኢና። እቲ ህንጻ
ታት ብዝተፈላለየ መልክዓት ዝመቓራሕ ክኸውን እዩ። እዚ ኸኣ ህልውን ሓድሽን ከባቢታት ዝሓወሰ 
ክኸውን እዩ።  እቲ ህንጻታት ኣብ መንጎ ሓደስትን ገዳይምን ነበርቲ ከተማ ሸለፍትዮ ርኽክብ ከምዝ
ድልድል ዝገብር ክኸውን ኣለዎ።  

• ንኹሉ ከባቢታት ከተማ ዝዓምም ህንጸት 
እቲ እንሃንጾ ህንጻታት ኣብ ሰፊሕ ከባቢታት ዝድኰን ኮይኑ፡ ገጠራትን ዓዲታትን ዝሓወሰን  ንኹሉ 
ቅዲታት-ኣነባብራ ዝምችእን ክኸውን እዩ። ። ዝተፈላለዩ ዓይነታት ህንጻ ንምስራሕ፡ ስርዓት ኣገዓዕዛ 
ሰባት ካብን ናብን ከምኡ ውን ምቅይያራት ኲነታት-ስራሕ ብዝምልከት ክፉታት ኢና።   

• ቅኑዕ ዓይነታዊ ምርጫን ፍሉይነትን መሰረት ዝገበረ ፈጣን ህንጸት 
መስርሕ ህንጸት ከምዝቀላጠፍ ምግባር ዓይነታዊ ትሕዝቶኡ ኸኣ ንጠለባት ናይታ እንዳዓበየት 
ትኸይድ ዘላ ሸለፍትዮ ዘማልእ ከምዝኸውን ምርግጋጽ።  እቲ ዝህነጽ ኣባይቲ እኹልን ንጠለብ ዝተፈ
ላለየ ዓይነታት ኣባይትን ነቲ ሕብረተ-ሰብ ዝጠልቦ ፈጣን መስርሕ ህንጸት ዘማልአን፡ ክኸውን ኣለዎ።   
እዚ ኸኣ ኣብ ዕዳጋ-ኣባይቲ ሸለፍትዮ ብቐሊሉ መርገጺ-እግሪ ክትረክብ የኽእለካ።

ክትነረሉ ዝምችኣካ ቦታ ኣንፈት ትዂረታትና 

ትምህርትን ዓቕሚታትን

ምሉእ ህይወትካ ዘገልግለካ ፍልጠትን ምሃዝነትን

ዝድለ ዘሎ ምዕባለ
ኣብየናይ ክሊ ዕድመ ሃሉ ብዘየገድስ ምሉእ ህይወትካ ክትቀስሞ እትኽእል ጽቡቕ ናይ ትምህርቲ 
ዕድላት፡ ክኢላታት፡ ህንጡያትን ተመራመርትን ዝኾኑ ነበርቲ ንኽትፈጥር ይሕግዘካ።  ሓደ ኣብ 
ሰንኮፍ ካብ ምውዳቕ ነጻ ዝኾነ ሕብረተ-ሰብ ንምፍጣር ዝሕግዘካ ቊልፊ ረቋሒ ውን እዩ።   ስርዓተ-
ትምህርቲ ኣብ መውዓሊ-ህጻናት፡ ማባእታን ካልኣይ ደረጃን ብትሕዝቶ ተመሳሳሊ፡ መንበሪ-ከባብን 
ውልቃዊ ዓቕሚታትን ብዘየገድስ፡ ነቲ ምስ መሰል ህጻናት ትዂረት ዝገበረ ኣጠማምታ ዝተተሓሓዘ 
ድልየታት ዘማልእ ክኸውን ኣለዎ።    ኣብ ዝቕጽል ክሊ ዕድመ፡ ካብ ካልኣይ ደረጃ ናብ ዩንቨርስቲ ምስ
ግጋር እዋን ምስኣኸለ ኩሉ ዘማልአ ከምዚ ዓይነት ማእከል ትምህርቲ ብቐረባ ክህሉ ኣለዎ።  ምስ ካልእ 
ከባቢታትን ትምህርታዊ መዳያትን ሓዊስካ ኸኣ፡ ንነዊሕ ዝኸይድን ምስ ጠለባት ዞባውያን ወሃብቲ-
ስራሕን ዝሳነ ናይ ትምህርቲ ዕድል ክህሉ ዝዕድም ተዓጻጻፊ ባይታ ክንፈጥር ንኽእል።  

 ድሕረ-ባይታ
ትምህርቲ ኣብ ምሉእ ህይወትካ ኣብ ዝተፈላለየ መድረኻት ይጠናቐቕ ከም መበገሲ፡ ኣብ መውዓሊ-
ህጻናት፡ መባእታን ካልኣይን ደረጃን ዝወሃብ ትምህርቲ ብዓይነቱ ሓደ ከምዝኸውን ምግባር ሓደ 
ካብቶም ናይዚ እዋን ዓበይቲ ብድሆታት እዩ።    እዚ ኸኣ ንሸለፍትዮን ንመላእ ሽወደንን ዝምልከት 
ብድሆ እዩ።  ሸልፍትዮ እንዳዓበየት ክትከይድ ብምዃና፡ እዚ ብድሆ መሊሱ እንዳዓበየ ክመጽእ እዩ። 
ምኽንያቱ ዕብየት ሕጽረት ዓቕሚታትን ህንጻታትን ከኸትል ብምዃኑ።  ጅኦግራፊካዊ ኣቀማምጣ 
መውዓሊ-ህጻናትን ናይ መባእታ ኣብያተ-ትምህርትን ወሳኒ እዩ። ምኽንያቱ ምርኻብ ናይቶም ኣብ 
ዝተፈላለዩ ከባቢታት ዝዓበዩ ቈልዑን ተመሃሮን ይጸሉ ብምዃኑ። ንኹሉ ዝሕውስ ኣቀማምጣ ብምም
ራጽ ከኣ፡ ብማሕበራዊ ዓይኒ ዘላቒ ዝኾነ ናይ ትምህርቲ ሃዋህው ክትፈጥር ትኽእል።  ኣብ ሓደ ትምህ
ርታዊ ህንጻ ዘሎ ትምህርታዊ ሃዋህው ውን ወሳኒ ተራ ይጻወት እዩ። ምኽንያቱ ብዓይነቱ ብሉጽ ዝኾነ 
ትምህርቲ ንምውዳድ ስለዝሕግዘካ። 

ኣብ ዝቕጽል መድረኻት ህይወት፡ ትምህርቲ ኣባጽሕ፡ ላዕለዋይ ትምህርትን ዩንቨርስትን ከምኡ ውን 
ኣብ መዳይ ትምህርቲ ዝነጥፉ ካልኦት ተዋሳእቲ ንረክብ።  መስርሕ ቀረብ ሞያዊ-ዓቕሚታት ከምቲ 
ዝድለ ክኸውን መታን፡ ኩሎም ብርኪታትን ወገናትን ትምህርቲ ኣገደስቲ እዮም።  ናይ ካልኣይ ደረጃ 
ትምህርቲ ነቲ ኣብ ላዕለዋይ ደረጃ እትቐስሞ ፍሉይ መዳይ ትዂረት ዝገበረ ትምህርቲ ኣገዳሲ ምንጻፍ 
ዝኾነካ ትምህርቲ እዩ።  ኣብ ሓደ ኣብ ምስፍሕፋሕ ዝርከብ ከተማ፡ ሓይሊ-ስራሕ ምርካብ ሓያል 
ውድድር ዝመልኦ ክኸውን እዩ። ስለዝኾነ ከኣ፡ ነቲ ከሎ ገና ሎሚ ተጋሂዱ ዘሎ ሕጽረት ዓቕሚ-ሰብ 
ንምግጣም፡ ብቐረባ ዝርከብ መኣዲታት ትምህርቲ ምቕራብ ኣገዳሲ ይኸውን። 

ካብ ዓመተ 2015 ጀሚሩ ዝኸይድ ዘሎ ምግዕዓዝ።  ትዂረት ኣብ ክንዲ ኣብ ውልቃዊ ጻዕሪ
ታት፡ ናብ ኣሳታፍን ብግቡእ ዝዓይን ቅርጺታት ዛዝዩ ይርከብ።  ተመሳሳልነት፡ ቀረብ ሞያዊ ዓቕምን 
ንምሉእ ህይወት ዝቕጽል ትምህርትን ዝብሉ ዛዕባታት ከምዝለዓሉ ምግባርን፡ ነቲ ኣብ መንጎ መሓው
ራት ትምህርትን ወሃብቲ ስራሕን ዝግበር ሓቢርካ ናይ ምስራሕ ጻዕሪታት ቅድምያ ከምዝወሃቦ  
ምግባርን።    

ምሉእ ህይወትካ ዘገ
ልግለካ ፍልጠትን 

ምሃዝነትን

እዚ ኸኣ በዚ ዝስዕብ መገዲታት ክረጋገጽ እዩ፡ 
• ንህጻናትን ተመሃሮን ትዂረት ዝገበረ ብኣጋ ዝካየድ ዝተመቻችእ ጻዕሪታት 

ዝኾነ ሰብ ዕቑር ዓቕምታቱ ብግቡእ ብምምዝማዝ ኣብ ዝበለጸ ደረጃ ንኽበጽሕ ብኣጋ ግቡእ ሓገዝ 
ከምዝረክብ ምግባር ሓጋዚ እዩ።   ኣብ ገዛ፡ ኣብ እዋን ዕረፍትን ቤት-ትምህርትን ዝወሃብ ሓገዝ ዘጠ
ቓልል ክኸውን ኣለዎ።   ኣብ ሃዋህወ-ትምህርቲ ካብ መውዓሊ-ህጻናት ናብ መባእታ፡ ኣብ ዝተፈላ
ለየ መድረኻት መባእታዊ ትምህርቲ ወይ ውን ካብ መባእታ ናብ ካልኣይ ደረጃ ዘሎ ምስግጋራት 
ብፍሉይ ኣዝዩ ኣገዳሲ እዩ።  

• ንነፍሲ-ወከፍ ውልቀ-ሰብ ድጋፍ ዝህቡ ህሉዋት ሃዋሁው ትምህርቲ 
ሃዋሁው ትምህርቲ ንመምሃሪ ዘገልግል፡ኣካላዊ ወይ ውን ማንዛዊ ባህሪ ዘለዎ ክኸውን ይኽእል።  
ሃዋሁው ትምህርቲ መምሃሪ መሳለጥያታት፡ ካልእ መተርያል፡ ንብረት፡ ድጋፍ ከምኡ ውን ንውልቀ-
ሰብ ዝወሃብ መእተውን ዘካተተ እዩ። ነቲ ዘመን ዘምጽኦ ነገራትን ነቲ ፍቱን ዝኾነን ነገራት ብምም
ዝማዝ ከኣ ሃውሁው ትምህርቲ ህይወት ዘለዎ ከምዝኸውን ትገብሮ።   ነቲ ሃዋሁውን መፍትሒታ
ትን ካልእን ኣድማሳዊ ቅርጺ ከምዝህልዎ ብምግባር፡ ዝኾነ ምምችቻኣት ውን ፍሉይ ኣርዕሞት ከይ
ገበርካ ኩሉ ሰብ ከምዝግልገገሉ ትገብር። 

• ኣመሃህራ ብትሕዝቶ ሃብታም ክኸውን ዝገበር፡ ኣገባብ ኣሰራርሓ 
ብጻያዊ ዝኾነ ቅርጺታትን ኣገባብ ኣሰራርሓታትን ብምኽታል፡ ነቲ ኣብ መዓልታዊ ህይወት ዝካየድ 
ነገራት ንምርጣብ ዘኽእል ባይታ ትፈጥር።  እዚ ከም ኣብነት ብደረጃ ምምሕዳር ከተማ፡ ሃገርን 
ብደረጃ ዓለምን ምትእስሳራት ብምፍጣር ከተረጋግጾ ትኽእል።   እዚ ኸኣ ንኲነታት ኣመሃህራ 
ዘሐይል ኣራኣእያታት ክቐርብ ዝገብር ኮይኑ፡ ከም ውጽኢቱ ኸኣ ህጻናት፡ ተመሃሮን ኣባጽሕን ንሸለ
ፍትዮ ዘማዕብል ተመኲሮታትን እንዶን ከጥርዩ ይሕግዞም። 

• መውዓሊ-ህጻናትን ኣብያተ-ትምህርትን ኣግልሎ ብዘወግድ ኣገባብ ንኽህነጻ ተወጢኑ 
ይርከብ 
እቲ ዋና ጠንቂ ኣግልሎ ኣብ ሕብረተ-ሰብ ኣብ መንበሪ ዝተሰረተ 
ኣግልሎ እዩ።  ኣቀማምጣ መውዓሊ-ህጻናትን ኣብያተ-ትምህርትን፡ 
ነቶም ዝተፈላለየ ዓቕሚታት ዘለዎም ህጻናት ኣብ መዓልታዊ 
ህይወቶም ክራኸበሉ ዝኽእሉ ኲነታት ኣብ ምፍጣር ወሳኒ ተራ 
ይጻወት።  

ኣንፈት ትዂረታትና  

ንኹሉ ህጻን ሓደ ዓይነት ትምህርቲ ምሃብ
መሰል ህጻናት ትዂረት ዝሃበ ኣጠማምታ ከም መበገሲ ብምውሳድ ሕደነት ወይ ተመ
ሳሳልነት ናይ ዝወሃብ ትምህርቲ ምርግጋጽ እቲ ቀንዲ ወሳኒ ረቋሒ እዩ።   ኣብ ሕብረተ-
ሰብ ዝህልዎ ማሕበራውን ኢኮኖምያውን ውጽኢት ክርአ እንከሎ ውን፡ ምንጪ ሓያል 
ድፋኢታዊ-ሓይሊ ምዃኑ ንግንዘብ።  ትምህርቲ፡ ባህልን ድሕረባይታ ብዘየገድስ፡ ንኹሉ 
ክባጻሕ ኣለዎ።  ኣብታ እንዳዓበየት ትኸይድ ዘላ ሸለፍትዮ፡ ዝቕልቀል ብድሆታት ብሓድሽ 
መሳርሒታትን ሓድሽ ብቕዓታትን ንገጥሞ።  ነፍሲ-ወከፍ ሰብ ህንጡይነቱን መሃዝነቱን 
ኣሰሊፉ ኣበርክቶ ክገብር ዕድላት ዝፈጥር እዩ።   

ምሉእ ህይወትካ ዘገልግለካ ፍልጠትን ምሃዝነትን ኣንፈት ትዂረታትና 

ምምዕርራይን ሓድሽ ሓሳብ ንምምጻእ ዘድሊ ፍልጠት 
እቲ ካብ መውዓሊ ህጻናት ክሳብ ዩንቨርስቲ ዘሎ ዝተፈላለየ ደረጃታት ትምህርቲ ብግቡእ 
ዝዓዪ ክኸውን ኣለዎ። ብተመሳሳሊ ውን እቲ ድሕሪ ትምህርቲ ዝካየድ ንጥፈታትን ኣብ 
መዳይ ስራሕ-ዓለም ዝወሃብ ትምህርቲ ውን። ሳላ’ቲ ምስ ዝተፈላለየ ዩንቨርስታት ተመ
ሲርቱ ዘሎ ምትሕግጋዝ ኣብ ሸለፍትዮን ይኹን ኣብ ካልእ ክፋላት ዓለም፡ ብቐሊሉ ክትመ
ሃር ትኽእል።  ጠለባት ወሃብቲ-ስራሕ ወይ ውን እቶም ናይ ባዕልና ደረኽቲ ረቋሒታት ክቀ
ያየሩ እንከለዉ ቀልጢፍና ምምዕርራያት ክንገብር ዘኽእለና ኣገባብ ብምኽታል ከኣ፡ ሸለፍ
ትዮ ኣብ መዳይ ምምዕባል ናይቶም ኣብ ምህናጽ ናይ ጽባሕ ጽላት ንግድን ህዝባዊ ጽላትን 
ወሰንቲ ዝኾኑ ዓቕሚታት ኣርኣያ ከምእትኸውን ክንገብራ ኢና። 

እዚ ኸኣ በዚ ዝስዕብ መገዲ ክረጋገጽ እዩ፡ 
• ምስ ዩንቨርስታትን ማእከላይ ላዕለዋት ትምህርትን ምትሕብባር 

ምስተን ኣብቲ ዞባ ይኹን ኣብ ካልኦት ቦታታት ዘለዋ ዩኒቨርስታት ዝግበር እስትራተጂካዊ ምትሕብ
ባር ክጠናኸር ኣለዎ።  ቐረብ ሞያዊ ዓቕሚ ንምውሓስ ይኹን ነቲ ገጢሙና ዘሎ ሕብረተ-ሰብኣዊ 
ልውጠት ብዓወት ንምዝዛም፡ ትምህርትን ምርምርን ኣገዳሲ ተራ ይጻወት።  ሰፊሕ ዝርግሐ ዘለዎ 
ብደረጃ ዩንቨርስትን ኣብ ላዕለዋይ ደረጃታት ትምህርቲ ዝወሃብ ትምህርቲ፡ ንማዕርነት ብዝምልከት 
ውን ኣዝዩ ኣገዳሲ ነገር እዩ።  

• ነቶም ከም ውልቀ-ሰብ ኣብ ህይወትካ ዝገጥሙኻ ህልዊ ኣቀዋውማታት ምብዳህ 
ኣብ ህይወትካ እትወስዶ ምርጫታት፡ ዝበዝሐ ግዜ፡ ካብ ተመኲሮታት ወለዲ፡ ኣብ ዙርያኻ ዘለዉ 
ሰባት ወይ ውን ህልዊ ወግዒታት’ዩ ዝውሰድ።   ነዚ ግድል’ዚ ኸኣ፡ መማረጽቲ ምርጫታት ጎሊሖም 
ከምዝረኣዩን ከምዝህልዉን ብምግባር ክንብድሆ ኢና።  

• ሰፍሕን ኣብ ገለ መዳይ ፍሉይ ትዂረት ዝገበረን ዕድላት ናይ ድሕሪ ካልኣይ ደረጃ ትምህርቲ                  
እቲ ኣብ ካልኣይ ደረጃ ዝወሃብ ሰፊሕ-መዳያዊ ዕድላት ትምህርቲ፡ ኣብቲ ናይ ድሕሪ ካልኣይ ደረጃ 
ትምህርቲ፡ ብተዓጻጻፍን ኣብ ገለ ውሱን መዳያት ፍሉይ ትዂረት ብዝገበረን ትምህርቲ ክድራዕ 
ኣለዎ።    እዚ ኸኣ ኣብ መንጎቶም ኣብ መዳይ ትምህርቲ ዝነጥፉ ኣካላት፡ ግላዊ ጽላት፡ ህዝባውን 
ግብረ-ሰናያውን ጽላታት ብዝግበር ምትሕብባር ክረጋገጽ ይኽእል። ዕላምኡ ኸኣ ዓቕሚ ሰባት ንም
ምዕባል እዩ - ኣብ ዝተናውሐ ግዜ ውን ወሃብቲ-ስራሕ ምስ ጠለባቶም ዝሳነ ሞያዊ ዓቕሚ ክቖጽሩ 
ዘኽእሎም ባይታ ትፈጥረሎም። 

• ሕጽረት ሞያዊ ዓቕሚ ከይፍጠር ዝገትእ ትምህርቲ 
ኣብ መንጎ’ቶም ኣብ ጽላት ንግድን ህዝባዊ ጽላትን ዝነጥፉ ወገናት ጥቡቕ ዝኾነ ተሓባቢርካ ናይ 
ምስራሕ ኲነታት ብምፍጣር፡ ኣብቲ ሕጽረት ሓይሊ-ሰብ ዘነጸላልዎ ዘሎ ሞያታት፡ በዂሩ ዘሎ 
ፍልጠት ከምዝዕብልን ዝፍጠርን ምግባር።   እቲ ዘሎ ዕድላት ትምህርቲ ንነበርቲ ናይቲ ቦታ ይኹን 
ኣብ ካልእ ኲርናዓት ዓለም ዘለዉ ሰባት ክስሕብ ዝበቅዕ ክኸውን ኣለዎ።  

ምሉእ ህይወትካ ዘገልግለካ ፍልጠትን ምሃዝነትን ኣንፈት ትዂረታትና 

ስሕበታዊ ሓይሊ ናይ ፍሉይ ሞያዊ-ብቕዓታት  
ኣብ ህዝባዊ ጽላት ይኹን፡ ጽላት ንግዲ ዝነጥፉ ኣካላት፡ ኣድማሳዊ ጠመተ፡ ቀጻልነትን 
ሰባት ክትስሕብ ናይ ምኽኣል ዓቕምን ዝብላ፡ ንመስርሕ ምዕባለ ወሰንቲ ዝኾና ሰለስተ 
ረቛሒታት መሰረት ጌሮም ክነጥፉ ኣለዎም። ሸለፍትዮ እተካይዶ ሓያል ናይ ምትሕብባር 
ስራሕን መሲሪታቶ እትርከብ ምትእስሳርን፡ ንርሑቕ ዝጥምተ ቦታ ንምፍጣር ክትሰግሮ 
ዘለዋ ግድል ዘቃልልን፡ ንህንጡይነትን መሃዝነትን ሰባት ሓይሊ ዘስንቕን እዩ። 

እዚ ኸኣ በዚ ዝስዕብ መገዲ ክረጋገጽ እዩ፡ 
• ቀጻሊ ምምዕባል ካምፓስ ሸለፍትዮ 

ካምፓስ ሸለፍትዮ ማእከል ፈላማይ ምህዞን ተግባራዊ ምርምርን ዘላቒ ኣመሃህራን ክኸውን ኣለዎ።  
እዚ ኸኣ ብመገዲ፡ ናይቶም ኣብ ዞባዊ ዓቕሚታት ዝተሰረቱ ንጠለባት ሕብረተ-ሰብን ውልቀ-ሰባትን 
ዘማልኡን ብዙሓት ሰባት ናብዞ ቦታ ክውሕዙን ከምዝጸንሑ ዝገብርን፡ ብደረጃ ዓለም ጸብለል ዝብለ 
ምርመራት፡ ትምህርትን ማእከላት ምህዞን ክረጋገጽ እዩ። 

• ዓቕሚታት ምስሓብን ምዕቃብን 
ዕብየት ውድድር ክዛይድ ዓቕምታትን ውን ክስስን ይገብር ምስ መንግስታዊ ትካላት ሓቢርካ 
ብምስራሕ ዓቕሚታት ንምስሓብ ብንጥፈት ብምውሳእ፡ ዓቕሚ ዘለዎ ሓይሊ-ስራሕ ካብ ካልኦት 
ክፋላት ሽወደንን ዓለምን ምስሓብ። 

• ኣብ ዙርያ ናይቲ ንመጻኢ ተወጢኑ ዘሎ ናይ ዕብየት መደባት ልዑል ትምህርታዊ ዓቕሚ 
ከምዝዓስልን ቀጻልነት ከምዝህልዎን ብምግባር፡ ዓለማዊ ጽልዋ ዘለዎ ስሕበታዊ-ሓይሊ 
ንምፍጣር ዘኽእል በሪ ምኽፋት። 
ኣብ መንጎ ማእከላት ላዕለዋይ ትምህርትን ኣስራሕትን ዝግበር ጥብቕ ዝበለ ሓባራዊ ስራሕ፡ ነቶም 
ኣብ መጻኢ ዝምዕብሉ ጽላታት ብኣውንታ ዝጸሉ ረቋሒ እዩ።   እዚ ኸኣ ንቐጻሊ ዕብየትን ምስሳን 
ሓድሽ ሓሳባትን ሓጋዚ እዩ። 

• ኣብ ስግረ-ጽላታዊ ምትሕግጋዝ ዝተሰረተ ምህዞ 
ንምምዕባል ማእከላት ምህዞ ብዝምልከት፡ እቲ ኣብ መንጎ ኣካደምያዊ ትካላት፡ ጽላት ንግዲ ከምኡ 
ውን ህዝባዊ ጽላት ዝካየድ ሓቢርካ ምስራሕ ጥንኩር ክኸውን ኣለዎ።   

ምሉእ ህይወትካ ዘገልግለካ ፍልጠትን ምሃዝነትን ኣንፈት ትዂረታትና 

ስራሕ-ዓለምን ዕብየትን   

ማእከል ዘላቕን ዓለም-ለኸ ጸልዋ ዘዕርፍን ዕብየት 

ዝድለ ዘሎ ምዕባለ
ሸለፍትዮ፡ ነቶም ኣብ ዝነጥፉሉ መዳይ ብደረጃ ዓለም መሪሕ ቦታ ዝሓዙ ማእከላት ይኹን፡ ነቶም 
ከም መሻርኽትን ኣቕረብትን ቊልፊ ዝኾነ ግደ ዝጻወቱ ማእከላት እትሓቊፍ ክትከውን ኣለዋ።   ነዚ 
ክልቲኡ ወገናት ብሓባር ክትሓቊፍ ምኽኣል ከኣ፡ ንሓደ ብባዕላዊ ዓቕሚ እንዳሓየለ ዝኸይድ፡ ብዋሕዚ 
ሓድሽ ዓቕሚታት፡ ሓሳባትን ኣረኣእያታትን ዝልለ እንዳዓበየ ዝኸይድ ናይ ውድድር መንፈስ ክፍጠር 
ይገብር።   

ነዚ ክልቲኡ ወገናት ብሓባር ክትሓቊፍ ምኽኣል ከኣ፡ ብዋሕዚ ሓድሽ ዓቕሚታት፡ ሓሳባትን ኣረኣእያ
ታትን ዝልለ እንዳዓበየ ዝኸይድ ናይ ውድድር መንፈስ ክፍጠር ይገብር።  እዚ ኸኣ ብግዲኡ ብባዕላዊ 
ዓቕሙ እንዳሓየለ ዝኸይድ ምዕባለ ክገሃድ ይገብር።  ዕዳጋ-ስራሕ ምዕሩይን ንኹሉ ዝሓቁፍን ከምኡ 
ውን እቲ ኣብ ኩሉ ጽላታት ዘሎ ሞያዊ-መዝነታት ንነበርቲ ይኹን ነቶም ካብ ኩሉ ኲርናዓት ዓለም 
ዝውሕዙ ሰባት ናይ ምምዕባል ዕድላት ዘአንግድ ክኸውን ኣለዎ።  

ብዜካ’ዚ ሸለፍትዮ ብቐጻሊ ሓደስቲ ትካላት ክምስረታን ሓድሽ ወፍሪታት ክካየድን እትስሕብ ቦታ  
ክትከውን ኣለዋ። እዚ ኸኣ ሳላ’ቲ ዘላቕነት ብእትብል መሪሕ-ቃል ዝልለ ነዊሕ ዝጠመቲኡ ኣቛምና 
ክገሃድ እዩ።   

እቲ ካብ ዓመተ 2015 ጀሚሩ ዝካየድ ዘሎ ምጒዕዓዝ። ዙርያ ጠመተና ካብ ዞባ ናብ ዓለም ተሰጋ
ጊሩ ይርከብ። ዝዓበየ ክፋል ናይቲ ጠመተ ነቲ ምስ ዘላቕነት ዝተኣሳሰረ ኣውንታዊ ነገራት መሰረት ጌሩ 
ዝብገስ እዩ።  ጎኒ-ጎኒ ናይዚ ኸኣ፡ ሰፊሕ ዝርግሐ ዘለዎ ጽላታት ብኸመይ ንምምዕባል ዝሕግዝ ባይታ 
ክፈጥር ከምዝኽእል ዝብል ነገር ጎሊሑ ከምዝርአ ንገብር። 

 ድሕረ-ባይታ
ሸልፍትዮ ካብቲ ዝነበረቶ ወሰናይ ቦታ ሰጊርና ኣብዚ እዋን ኣብቲ ኣብ ሽወደንን ኣውሮጳን ተኸሲቱ ዘሎ 
ሓድሽ ማዕበል ኢንዱስትሪያውነት ኣብ ሕምብርቲ ክንዓልብ በቒዕና ኣለና።  እቲ ምዕባለ ንዝተናውሐ 
ግዜ ሱር ክሰድድ ጽቡቕ ዕድላት ኣግሂዱ ኣሎ።  እዚ ግን ነቲ ኣብ መዳይ ማዕርነት፡ ቀረብ ሞያዊ-
ሓይልን ምህናጽ ተወዳዳራይ ዝኾነ ትሕተ-ቅርጽን ዝኽሰት ብድሆታት ብግቡእ ምግጣሞም ይሓትት 
ጥራይ ዘይኮነስ፡ እቲ ንምምዕባል ትካላትን መሃዝነትን ብዝምልከት ተዳልዩ ዘሎ ስርዓተ-ድጋፍ 
ዓለማዊ ጠመተ መሰረት ጌሩ ክምዕብል ክኽእል የድልዮ።   

እቲ ዝሓየለ ማክሮኣዊ-ኣዝማምያ እቲ ዘላቕነት ንምርግጋጽ ክካየድ ዘለዎ ምምዕርራያት ዝሓቶ ጠለባት 
እዩ።  እዚ ኸኣ ነቶም ዘይንቀሳቐሱ ጸጋታትና ካብ ካልእ ግዜ ንላዕሊ ኣብ ዕብየትን ምዕባለን ኣገዳሲ 
ተራ ከምዝጻወቱ ጌሩዎም ኣሎ።  

ማእከል ዘላቕን 
ዓለም-ለኸ ጸልዋ ዘዕ

ርፍን ዕብየት

ኣንፈት ትዂረታትና  

ዕይነታዊ ፍሉይነት ዘለዎ ጽላት ንግድን ንኹሉ ዝሓቊፍ ዕዳጋ-ስራሕን
እተን ኣብ ሸለፍትዮ ተገዳስነት ኣሕዲረን ዘለዋ ትካላት ብደረጃ ዓለም መሪሕ ቦታ ዘለወን 
ትካላት ኮይነን፡ ትዂረተን ኣብ መዳይ ኢንዱስትሪን እቲ እንዳዓበየ ዝኸይድ ዘሎ ጽላት ኣገ
ልግሎታትን እዩ።  እቲ ኣብ መዳይ ንግዲ ተራእዩ ዘሎ ኣውንታዊ ምዕባላ፡ ብዙሓት ትካላት 
ኣብ ተመሳሳሊ እዋን ዓቢ ዝላ ወሲደን ክጽመዳ ምኽኣለን ዝፈጠሮ እዩ።  

ስፍሓት ዝርግሐ ሞያዊ ጽላታትን ህላወ ትካላትን ዲናሚክነት፡ ስሕበታዊ-ሓይልን ብስጥ
መት ዝዓዪ፡ ኣብ ባህላውን ምህዞኣውን መዳያት ከይተረፈ ዕብየት ዘረጋግጽ ንግዳዊ ጽላት 
ዘለዎ ዞባ ይፈጥር።  እዚ ኸኣ ሰፊሕ ዝርግሐ ዘለወን ዝተፈላለያ ትካላት ክምስረታን፡ ኣሃብ
ታምን ተወሳኺ ምዕባለ ዘረጋጽን ብዙሕነትን ንኽፍጠር የኽእል።  ኣብ ማዕርነት ዝተሰረተ፡ 
ንኹሉ ዝሓቊፍ፡ ብጽቡቕ ሃዋሁወ ስራሕን ዘላቒ ሽርክነትን ዝልለ ዕዳጋ-ስራሕ ካብ ኩሉ 
ኲርናዓት ዓለም ሰባት ክስሕብ ይበቅዕ። 

እዚ ኸኣ በዚ ዝስዕብ መገዲ ክረጋገጽ እዩ፡ 
• ንሰባትን ትካላትን እግሪ ክተኽሉ ዝዕድም ሰፊሕን ክፉትን ዝኾነ ሃዋሁው  

እቲ ምስ እግሪ-ምትካል ወይ ውን ምስራት ዝተተሓሓዘ እነካይዶ ስርሓት፡ ናብ ትካላትን እቶም ኣብ 
ስራሕ-ዓለም ክጽንበሩ ዝደልዩ ውልቀ-ሰባትን ዝቐንዐ እዩ። ኣስፊሕካ ምጥማትን ግሉጽነትን፡ ነቲ 
ምስ ዘላቕነትን ምጽምባርን ዝተተሓሓዘ ሽቶታትና ንምህራም እነካይዶ ጻዕሪታት ዝገልጻ መሪሕ-
ቃላት ጌርና ክንወስደን ኢና።   

• ሰሓብነት ናይቲ ቦታ ዘድምቕ ስረታ ንኽፍጠር፡ ቅድመ-ንጡፍ ስርሓት ምክያድ  
እቲ ትካላት ንኽስስና ዝግበር ስርሓት ብቐጻሊ ኣብ ምክያድ ይርከብ።  እዚ ስርሓት’ዚ፡ ብኢኮኖም
ያዊ፡ ማሕበራውን ስነ-ማሕደሮኣውን መለክዒታት ዘላቒ ዝኾነ ምዕባለ ንምርግጋጽ ዝዓለመ እዩ። 

• ብዓይነቱ ተፈላላይነት ዘለዎ ቅርጺ ናይ ግዳዊ-ጽላት ምኽታል፡ ስሕበታዊ-ሓይሊ ዝፈጥር 
ኣብ  ልዕሊ ምዃኑ፡ ንህልዊ ንግዳዊ ጽላት ንኽዓቢ ውን ልዑል ግደ ይጻወት።  
ሓደስቲ ሰባትን ሓደስቲ ጽላታትን ንኽቕልቀሉ ዘተባብዕ ስፍሕ ዝበለ ጠመተኣዊ ኣቛም ብምኽታል፡ 
ዲናሚካዊ ምልኣት ዘለዎምን ነቕ ዘይብልን ዕዳጋ ስራሕን ጽላት ንግድን ክንፈጥር ንበቅዕ።    

• ንኹሉ ዝሓቊፍ ዕዳጋ-ስራሕ 
ኩሉ ህልዊ ዓቕሚታት ኣብ ጥቕሚ ከምዝውዕል ምግባር። ሰባት ውን ክምዕብሉን ጥርዚ ሕልምታ
ቶም ንኽበጽሑን ዘኽእሎም ሓገዝ ከምዝረኽቡ ምግባር። 

ማእከል ዘላቕን ዓለም-ለኸ ጸልዋ ዘዕርፍን ዕብየት ኣንፈት ትዂረታትና 

•  
 መንኰርኰር-ዕብየት ንሓምላይ ምዕባለ   
ገለ ካብቶም ብደረጃ ዓለም ኣመና ሓምላያት ዝኾቱ ሰንሰለተ-ዕሴት ኣብዚ ክህልዉ 
እዮም።  ካብ ምጒሕጓሕ ናብ ፍርያትን ዳግመ-ምምስራሕን ሸለፍትዮ ኣብ መዳይ 
ሓምላይ ምዕባለ መንኰርኰር-ዕብየት፡ ኣብ ዝውተራ ተሓዳሳይ ጸዓትን ዘለቕቲ ዝኾኑ 
ስርዓተ-ጸዓታት ምጥቃምን ምርኩስ ዝገበረ ዘላቒ ምዕባለ ኸኣ፡ ሓንቲ ካብተን ብደረጃ 
ኣውሮጳ ዝሓየላ ክትከውን ኣለዋ።  

ሓደ ዑደታዊ ዝኾነ ወይ ዓንኬላዊ ቅርጺ ዘለዎ ስርዓተ-ቑጠባ ምኽታል፡ መጠን ዝሃልኽ 
ጸዓት ከምዝጐድል ክገብር ተኽእሎ ክህልዎ እንከሎ፡ ክሊማውን ኣከባብያውን ሃስያታት ውን 
ከምዝቕንስ ይገብር።   ጽላት ንግድን ህዝባዊ ጽላትን ኣብዚ ዝተገልጸ መስርሕ ምምዕር
ያይ ዝጻወቱዎ ወሳኒ ተራ ክህልዎም እንከሎ፡ እዚ ኸኣ ዘላቒ ዝኾነ ወፍሪታት ክካየድ ዘኽእል 
ዕድላት ከምዝዓቢ ምግባር፡ ሓደስቲ ናይ ንግዲ ቅዲታት ምኽታልን ሓደስቲ ቴክኒካዊ ብል
ሓታትን ምትእትታውን ይሓትት።   

እዚ ኸኣ በዚ ዝስዕብ መገዲ ክረጋገጽ እዩ፡ 

• ሓድሽ ቴክኒክ ምምዝማዝን ከም መፈተኒ-ባይታ ኮይንካ ምግልጋልን                                                           
ማእከላት-ምከራታትና ይኹኑ ማእከላት ምህዞታት፡ ኣብ ሕምብርቲ ናይታ ንምዕባለ፡ ትምህርቲ፡ 
ምርምርን ምህዞን ሓቚፋ እትረከብ ካርታ ዝሰረተ ክኸውን ኣለዎ። እዚ ኸኣ መሃዝነት ከምኡ ውን 
ሓዲሽ ቴክኒካዊ ብልሓታትን ሓድሽ ንግዳዊ ቅዲታት ንምፍታንን ኣብ ግብሪ ንምውዓልን ይሕግዝ። 
እዚ ኸኣ ብግዲኡ ኣብ ሕብረተ-ሰብን ጽላትን ንግድን ናብ ዘላቕነት ዘድሃበ ምምዕርራያት ንምጉል
ባት ይሕግዝ። 

• ኣብ መዳይ ዘላቕነት መሪሕ-ፍልጠት ምምዕባል 
ንመስርሕ ምምዕባል ዘለቕቲ ዝኾኑ ዲጂታላውያን፡ ዘወርትን ኣድማዕትን ዝኾኑ ቅዲታት ንግድን 
ኣሰራርሓን ዘጎላብት ፍልጠትን ካልእ ነገራትን ምዝርጋሕ።  እዚኣቶም ናብ ጽላት ንግድን ህዝባኢው 
ጽላትን ዝቐንዑ ክኾኑ ኣለዎም።  

• መራሕቲ-ዋኒን ክስሕብ ዝኽእል ሓይሊ ምጥራይ 
ነቶም ምስ ምምዕባል ዘላቒ ዝኾነ ናይ መጻኢ ሕብረተ-ሰብ ዝተኣሳሰረ ሓሳባት ናብ ግብሪ ክልውጡ 
ዝደልዩ ውልቀ-ሰባትን ውድባትን ክንስሕብ ክንጽዕር ኢና።  

• ነገራት ኣብ ንግዲ ንምውዓል ዝምልከት ሓያል ሰንሰለት 
ዕዳጋታት ንምኽሳብ ዝዓለመ ንጹር ሓሳብ መሰረት ዝገበረ ምስ ምርምር ዝተተሓሓዘ ጻዕሪታት  ነዚ 
ንምርግጋጽ ንዝካየድ ጻዕሪታት ከኣ፡ ምስ ንግዳውያን መሻርኽትና ብሓባር ኴና፡ ምስ ዞባውያን፡ ሃገ
ራውያንን ኣህጉራውያንን ዩንቨርስታት ብምትሕብባር ከነካይዶ ኢና።  

• ስእሊ ናይቲ ዞባ ከምዝምዕርግ ምግባር 
ስእሊ ሰሜናዊ ክፋል ሽወደን፡ ቁሩብ ፍሉይነትን ዘለዎን ግን ከኣ ገስጋሲ ኮይኑ ከምዝቐርብ ብም
ግባር፡ ብደረጃ ዓለም ክህልወና ዝኽእል ሰሓብነት ከምዝልዕል ንገብር ጥራይ ዘይኮነስ፡ ንዞባውን 
ንግዳዊ ጽላት ውን ክምዕብልን ክዓብን ዘኽእሎ በሪ ንኸፍተሉ።       

ሽርክነት የሐይልን ሓድሽ ጥምረታት ውን ይፈጥርን
ሸለፍትዮ፡ ሕምብርቲ ናይ ሓደ ብዘላቒ ምዕባለ ዝልለ ንግዳዊ ጽላትን ዕብየት ዝሕላገ
ቱን ዞባ ክትከውን ኣለዋ።  ቀጻሊ ምዕባለ ንምርግጋጽ፡ ምስተን ኣብ ዝተፈላለየ ጽላታት 
ዝነጥፋ ትካላትን መሻርኽትናን ዝኾኑ ወገናት መዓልታዊ ርኽክባት ከምዝህልወና ብምግ
ባር፡ ከባቢና ወትሩ ኣብ ዙርያና ጌርና ክንንቀሳቐስ ኣለና።  ዕድመ ነቲ ተሃኒጹ ዝርከብ ምሰ
ኖታት ርኽክብን ህልዊ ዝኾነ ኲምራ-ዓቕሚታትን፡ እተን ዘለዋ ትካላትን ማእከል ንጥፈ
ታትን ናብቲ ሓንጺጸንኦ ዝቕጽል ውጥን ምዕባለ ንምትግባር ዘኽእለን ዓቕሚ ብቐሊሉ 
ክረኽባ ይኽእላ። 

እዚ ኸኣ በዚ ዝስዕብ መገዲ ክረጋገጽ እዩ፡ 

• ብደረጃ ዓለም መሪሕ ቦታ ዘለወን ፍሉያት ዝኾና ዕስለ-ትካላት 
ኣቃውማ ዕስለ-ትካላት ልዑል ሽቶታትን ትጽቢታትን መሰረት ዝገበረ ክኸውን ኣለዎ እቲ ጥሙሕ፡ 
መሪሕ ግደ ዝጻወታ ዕስለ-ትካላት ምምስራት ክኸውን ኣለዎ።  

• ኣብ ሓድሽ ሓሳብ ምፍላቕ ዝተሰረተ ብደረጃ ዞባ ይኹን ብደረጃ ዓለም ዝካየድ ሽርክነት  
ስግረ-ጽላታውን ጥቁውን ዝኾነ ሽርክነታት ብምምስራት ምህዞን ኣህጉራዊ ሰሓብነትን ከነረጋግጽ 
ንኽእል።

• ንግዳዊ ትካላትን ምህዞን ክጥጥዕ ዝገብር ሓገዛት 
ከም ንግዳውነትን ኣህጉራውነትን ናይ ሓደስቲ ሓሳባት ዝኣመሰሉ ማሕበራዊ ምህዞታት ንምሕያል 
ዝዓለመ ምህዞኣዊ-ድጋፍ። 

ማእከል ዘላቕን ዓለም-ለኸ ጸልዋ ዘዕርፍን ዕብየት ኣንፈት ትዂረታትና 

ጒዕዞ፡ መጎዓዝያን ምዝንጋዕን ምትእሳርን

ቅርበት ንመዓልታዊ-ህይወትን ዓለምን

ዝድለ ዘሎ ምዕባለ
ኣተኣሳስርን ተረካባይን ዝኾነ ትሕተ-ቅርጺ ብምውዳድ፡ ጠለባት ምንቅስቓስን ብዝሒ ሰዓታት መጎ
ዓዝያን መገሻታትን፡ ከምዝማላእ ክንገብር ንኽእል።   መንበሪ-ገዛኻ ኣበየናይ ክፋል ናይ ከተማ ይሃሉ 
ወይ ውን መን ኢኻ ብዘየገድስ፡ ተኣማንነት ዘለዎ ቴክኒካዊ ብልሓታት ብምጥቃምን፡ ዘላቒ ዝኾነ ጽርግ
ያታትን ብምምራጽን፡ ብሓባር መገሻ ከምዝቃለልን ውሑስ ከምዝኸውንን ክንገብሮ በቒዕና።  ኩለን 
ኣገልግሎታት መጎዓዝያ ተወሃሂደን ከምዝዓያ ብምግባርን ሰዓታተን ውን ብዝምችእ መገዲ ከምዝው
ጠን ብምግባርን፡ እቲ ዞባ ምስ ዝተረፈ ክፋል ዓለም ከምዝራኸብ ክንገብር ክኢልና። እዚ ኸኣ ንመጎዓ
ዝያ ሰባትን ኣቚሑን ተወዳዳራይ ዝኾነ መከፋፈሊ-ኑቚጣ ናይ መጎዓዝያ ክፈጥር ኣኽኣለ። ብተመሳ
ሳሊ፡ ገልታዕታዕ መዓልታዊ ህይወት፡ ብምትእትታው ሓድሽ ኣተሓሳስባታት፡ ዲጂታላውን ርሕቀት ዘይ
ቅይዶም ኣገልግሎታዊ መፍትሒታትን፡ እንዳተቓለለ ይመጽእ ኣሎ።   

 ድሕረ-ባይታ
ኣገልግሎት መጎዓዝያን ጒዕዞን ዘላቒ ንምግባሩ እተካይዶ ምምዕርራያት ኢኮኖምያዊ፡ ማሕበራውን 
ስነ-ማሕድሮኣውን ገጻት ዝህልዎ እዩ።   ብማሕበራዊ ዓይኒ ክርአ እንከሎ፡ ንማሕበራውን ጾታውን ማዕ
ርነት ከምኡ ውን ህዝባዊ-ጥዕና ዘጎልብት መፍትሒታት፡ ምንዳይ ከም ተመራጺ ይቐርብ። 

እዚ ኸኣ፡ ህዝብን ንግዳዊ ጽላታትን ኣብ ተመሳሳሊ እዋን ብሓንሳብ ክዓብዩ እንከለዉ፡ ዕብየት ከምዝ
ረጋገጽ ንምግባር ኣብ ዝካየድ ስራሕ፡ ቊልፊ ተራ ይጻወት።    ነቲ እንዳሓየለ ዝኸይድ ዘሎ ሰሓብነት፡ 
ምትሕቊቋፍን ነፍሲ-ወከፍ ሰብ ዝምችኦ ባይታ ዝረኽበሉ ኲነታት ህይወትን ሓጋዚ ድፋኢት ንምሃብ፡ 
ትሕተ-ቅርጽን እቶም ርሕቀት ዝሳገሩ ቴክኒካዊ ብልሓታትን ምስ ኩሉ ክፋላት ሕብረተ-ሰብ ብዝመቻ
ቻእ መገዲ ክምዕብሉ ክኽእሉ ኣለዎም።  

እቲ ምስ ህንጸትን ምምዕባልን ትሕተ-ቅርጺ ዝተተሓሓዘ መስርሕ፡ ነዊሕ ዝጠመተን ብዙሕ ምምዕር
ራያት ዝሓትትን ውን እዩ።  ሸለፍትዮ ነቲ ተኸሲቱ ዘሎ ምዕባለ ንረብሓኣ ከተውዕሎ፡ ንኹሉ ዝሓወሰ 
ኣገባብ ምውዳድ የድልያ።  ከም ኣብነት፡ ነቲ ጽላት ንግዲ ዝሓቶ፡ ኣውራ ብባሕርን ባቡርን ዝካየድ፡ 
ልዑል ንብረት ናይ ምጒዕዓዝ ጠለብ ንምግጣም። 

እቲ ካብ ዓመተ 2015 ጀሚሩ ዝካየድ ዘሎ ምጒዕዓዝ። ኣገዳስነት ምንቅስቓስ ከምዝለዓል ብም
ግባር፡ መጎዓዝያ ንብረትን እቲ ኣብ ክሊ ናይዚ ኣብ መንጎ ዝተፈላለየ ኣገባባት መጎዓዝያ ዝካየድ ውህ
ህድን ዘሎ ትዂረት ውን ከምዝዛይድ ምግባር።   እቲ ትዂረት ሂብና እንሰርሓሉ መዳይ፡ ነቲ ፈጣን 
ዕብየት ዝሓቶ ጠለባት ዘላቒ ምምዕርራያት፡ ንምግጣም ዝዓለመ እዩ።   እታ ዘላቕነት እትብል ኣምር፡ 
ንፍሉይ ማሕበራዊ ዘላቕነት ህዝባዊ-ጥዕና ብዘጒልሕ መገዲ፡ ንኹሎም ሰለስተ ኣራእያታት ከምእትሓ
ቚፍ ይግበር።  

ቅርበት ንመዓልታዊ-
ህይወትን ዓለምን

ኣንፈት ትዂረታትና 

ቀለልትን ተረካብትን ዝኾኑ መዓልታዊ ጒዕዞታት 
ኣብ ሸለፍትዮ ካብን ናብን ምጒዕዓዝ ቀሊልን ውሑስን ክኸውን ኣለዎ። ኣብ ገጠር ይኹን 
ኣብ መንጎ ዓዲታትን ወይ ውን ኣብ ከተማ ብዘየገድስ እቶም ምስ ምውዳድ ናይ ከም 
መገዲ-ኣጋርን ብሽክሌታን ዝኣመሰሉ ነገራት ዝተተሓሓዙ መፍትሒታት፡ ብግቡእ ዝተሰ
ርሑ ክኾኑ እንከለዉ፡ ኩሎም ሰባት ንክሊማ፡ ኣከባብን ጥዕናን ዝምልከቱ ነገራት ባዕላዊ 
ሓላፍነት ንኽወስዱ ኣዝዩ ይቐለሎም።   እቲ ጸገማት ትራፊክ ንምግጣም ዝግበር መፍት
ሒታት ንኽልተ ጫፋት ናይ ሓደ ጒዕዞ መሰረት ዝገበረ ዝኸውን እንከሎ፡ ዝኾነ ምምሕ
ያሻዊ ስርሓት ክካየደሉ እንከሎ ኸኣ፡ ንኹሉ ኣብ ግምት ዘእተወ ከምኡ ውን ንኹሉ ምስ 
ጒዕዞ ዝተተሓሓዘ ጠለባት ዘማእልን ብዝኸውን ጌርካ’ዩ ዝሕሰበሉ። 

እዚ ኸኣ በዚ ዝስዕብ መገዲ ክረጋገጽ እዩ፡ 

• ተረካባይ ዝኾነ ትሑት ክሊማዊ ሃስያ ዘውርድ ኣገልግሎት መጎዓዝያ 
ኣገልግሎታት ህዝባዊ መጎዓዝያ ከምዝውስኽ ምግባር ኣገልግሎት ህዝባዊ መጎዓዝያ፡ ነቲ መዓልታዊ 
ዝካየድ ካብ ናብን ጒዕዞታት ንምቅላልን ንኹሎም ነበርቲ ምምሕዳር ከተማ፡ ንመንበሪ፡ ስራሕን 
ትምህርትን ብዝምልከት ማዕረ ዕድላት ኣብ ምፍጣርን ኣገዳሲ ተራ ይጻወት።  

• ቀጻሊ እንዳበርከተ ዝኸይድ መገዲ-ኣጋርን ብሽክሌታን 
መገዲ-ኣጋርን ብሽክሌታን ብባህሩ ዘላቒ እዩ። ኣብ መዳይ ናይቲ ንቐጻሊ ምዕባለ ሸለፍትዮ 
ወሳኒ ዝኾነ ጾታዊ ማዕርነት ብዝምልከት ውን፡ መገዲ ኣጋርን ብሽክሌታን ናቱ ኣውንታዊ 
ጎኒታት ኣለዎ እዩ። 

• ውሑድ ኣከባብያዊ ሃስያ ዘውርድን ውሑስን ዝኾነ ጒዕዞ ማኪና 
መርበብ-ጽርግያታት ናይታ ከተምኣን ነበርታን እንዳዓበዩ ዝኸዱ ዘለዉ ከተማ ሸለፍትዮ ብግቡእ 
ዝተሃንጸ ክኸውን ኣለዎ።  ከምዚ ምስዝኸውን ከኣ፡ ነፍሲ-ወከፍ ብማኪና ዝግበር ጒዕዞ ብውሑስን 
ዘላቕን ኣገባብ ክሰላሰል ይኽእል። 

ቅርበት ንመዓልታዊ-ህይወትን ዓለምን ኣንፈት ትዂረታትና 



24

ገልታዕታዕ መዓልታዊ ህይወት ዘቃልል ድጂታላዊ ትሕተ-ቅርጺ
ሓደስቲ ቴክኒካዊ መፍትሒታት ብምጥቃም ማእከል ኣገልግሎታትን መኣዲ-ርኽክባትን ንብ
ርክት ዝበሉ ሰባት ከአንግዳ ከምዝኽእላ ምግባር። ጎኒ-ጎኒ ናይዚ ኸኣ፡ እቲ ድጂታላዊ ትሕተ-
ቅርጺ፡ ውልቀ-ሰባት ይኹኑ ማእከል ኣገልግሎታት፡ ኣብ ዕዳጋታት ክዓስላ፡ ምስ ዓማዊለን 
ይኹን ውልቀ-ሰባት ክራኸባን የኽእለን።  

እዚ ኸኣ በዚ ዝስዕብ መገዲ ክረጋገጽ እዩ፡ 

• ሓደስቲ ምዕብል ዝበሉ ኣገልግሎታዊ መፍትሒታት 
መንግስታዊ ትካላት፡ ሓደስትን ክትጠቀመሎም ሕያዎት ዝኾኑን ኣገልግሎታዊ መፍትሒታት ንምቕ
ራብ፡  ሓደስቲ ቴክኒካዊ ስርዓታት ይኹን ብኮምዩተር ዝተሰነየ ምዕባሌታት ንምትእትታው ቅድምያ 
ክስርዑ እዮም ዝረኣዩ።   ብኸምዚ ከኣ እቶም ትካላት ሰጎምትን ተበላሓትን ኣብ ርእሲ ምዃን፡ ዘላቕ
ነት ዘረጋገጹን ኣብ ኣጠቓቕማ ጸጋታት ከኣ ውጽኢታውያን ክኾኑ ይበቕዑ። 

• ንሕድሕዶም ዝተኣሳሰሩ ነበርትን ትካላትን 
ድጂታላዊ ትሕተ-ቅርጺ ብባህሩ ሓቋፊ ኮይኑ፡ ነቶም ኣብ መላእ ሸለፍትዮ ዘለዉ ትካላትን ሰባትን 
ዝዓምም ውን እዩ።  እዚ ኸኣ ነቲ ምስ ውድድርን ሰሓብነትን ዝተተሓሓዘ ዓቕሚታት ምህላዉ ንም
ርግጋጽን ንምሕያልን ይሕግዝ። 

• ኣሳታፊ ዝኾነ ኣቛም 
ኣብ መንጎ ስቪላዊ ሕብረተ-ሰብ፡ ህዝባውን ግላውን ጽላታት ዝካየድ ሓባራዊ ሽርክነታዊ ስራሕ ነቲ 
ከጋጥም ዝኽእል ሃጓፋት ሞያዊ-ዓቕሚ ዘወግድን፡ ተጠቃምነት ዲጂታላዊ መሳለጥያታትን ኣገልግሎ
ታትን ናብ ኩሉ ከምዝባጻሕ ዝገብርን ክኸውን ኣለዎ።

ቅርበት ንመዓልታዊ-ህይወትን ዓለምን ኣንፈት ትዂረታትና 

ምዕቡላትን ስሩዓትን ዓይነታት ትራፊክ ምቕራብ
ንሸለፍትዮ ብቐረባ ምስ ዝተረፈ ክፋል ዓለም ዝኣክስር ዝበቅዕ፡ ናብ ዝተፈላለየ ኣንፈታት 
ዝኸይድ ጨናፍራት መጎዓዝያ-ባቡር፡ ማይን፡ ጽርግያን ኣየርን፡ ምውዳድ።  ንብረትን 
ኣቚሑን፡ ብኣድማዕን ዝተኣሳሰረን ሃይወያት ምምሕዳር ከተማ ሰንጢቑ ዝሓልፈሉ ባይታ 
ምፍጣር። ዝተፈላለየ ኣገባባት መጎዓዝያ ብቐሊሉ ክትቅይር ከምዝከኣል ምግባር።  

እዚ ኸኣ በዚ ዝስዕብ መገዲ ክረጋገጽ እዩ፡ 

• ዘላቕነት ጒዕዞን መጎዓዝያን ዘረጋጽ ምዕቡል ዝኾነ ውጠናን ውህደትን 
ኣስፊሕካ ብምጥማትን ዘላቕነት ምርኩስ ብምግባርን፡ ዘላቕነት ዘለዎ ጒዕዞን መጎዓዝያን ንምርግ
ጋጽ ዘኽእል ትሕተ-ቅርጽን ብልሓታዊ መፍትሒታትን ምፍጣር።  

• ኣድማዒ ዝኾነ መገዲ-ባቡር ነቲ ኣብ ምምዕባል ዝርከብ ዘሎ ዞባ 
ኣብ ሓደ ዓቢ ዞባ፡ መዓልታዊ ዝግበር ጒዕዞታት ንምቅላልን፡ ንጠለባት ናይቲ ጽላት ንግዲ ዝሓቶ 
ዘላቒ ኣገባባት መጎዓዝያ ንምግጣምን፡ ኣድማዒ ዝኾነ ኣገልግሎት መጎዓዝያ ባቡር ክህልወካ ኣዝዩ 
ኣገዳሲ እዩ። 

• ኣድማዕን ንኣከባቢ ሕያዋይ ዝኾነን መጎዓዝያ ባሕሪ 
ነቲ ኣብ ጒዕዞ-ባሕሪ ተጋሂዱ ዘሎ ቴክኒካዊ ምዕባሌታት ይኹን ንጠለባት ኣህጉራዊ ምጒዕዓዝ 
ንብረት ንምግጣም፡ ሸለፍትዮ ነቲ ጀሚራቶ ዘላ ናይ ምምዕባል ጒዕዞ ክትቅጽሎ ኣለዋ። 

• ኣስፋሕፋሒ ማእከል ዘላቒ ትራፊክ ነፈርቲ 
ሸለፍትዮ ኣብ መዳይ ዘላቒ ትራፊክ-ነፈርቲ ብምህዞ እትልለ መሪሕ ከተማን መፈተኒት-ባይታ ንናይ 
ጽባሕ ነፈርትን ክትከውን ኣለዋ። 

ቅርበት ንመዓልታዊ-ህይወትን ዓለምን ኣንፈት ትዂረታትና 

ትግባሬን ክትትልን 

ኣብ ትግባረ ናይዚ እስትራተጂ ኩላ ሸለፍትዮ ከተበርክት ኣለዋ ኣቋማና - ሓቢርካ ምምሃዝ፡ ናይ 
ልውጠት ዓቕምን ሽርክነትን - ዝዋሳእ ዘሎ ወገነ መን ይኹን ብዘየገድስ፡ መሰረት ናይቲ ትግባሬኣዊ 
ስራሕ እዩ።  ብደረጃ ምምሕዳር ከተማ ክርአ እንከሎ፡ እዚ እስትራተጂ ኣካል ናንዮትን ምሕደራን ናይ 
ምምሕዳር ከተማ እዩ።

ሓፈሻዊ ዕላማ ምምሕዳር ከተማ፡ ኣብቲ እስትራተጅን ኣብቲ ባይቶ ምምሕዳር ከተማ ኣብ ውሽጢ 
ዘመን-ስልጣኑ ንምምዕባል ሸለፍትዮ ብዝምልከት ኣገዳሲ’ዩ ኢሉ ዝረኣዮ ስግረ-ጽላታዊ ብድሆታ
ትን ዘትኰረ ክኸውን እዩ።   ነዚ መሰረት ብምግባር ከኣ’ዩ ባይቶ ምምሕዳር ከተማ፡ መምርሒታቱ 
ናብቶም ዝተፈላለዩ ምምሕዳራዊ መሓውራቱን ትካላትን ከምዝወርድ ይገብር።   

መስርሕ ግምገማ ናይቲ ስትራተጂ ኸኣ፡ ነቶም ኣርባዕተ ክፋላት ናይቲ እስትራተጂ መሰረት ብዝገበረ 
መልክዕ፡ ነቲ ኣብ ባይታ ዘሎ ምዕባሌታት ብምዕዛብን ምክትታልን ይካየድ።   ምምሕዳር ከተማ ሽለ
ፍትዮ፡ ዓመታዊ ንዝተኻየደ ምዕባሌታት ምግምጋምን ዝተጠናቐቐ ሕብረተ-ሰብኣዊ ምዕባሌታት 
ዝምልከት ሓበሬታ ናይ ምዝርጋሕን ሓላፍነት ወሲዱ ይርከብ። 

ምምሕያሽ

ምምሕዳር ከተማ ሸለፍትዮ፡ ኣብ ውሽጢ ሓደ ዘመነ-ስልጣን ሕንሳብ ዝካየድ፡ ቊጽጽር ናይ ምምራ
ሕን ነቲ እስትራተጂ ናይ ምምሕያሽ ሓላፍነትን ይወስድ።  ምስዚ ተተሓሒዙ ኸኣ፡ ኣብ ነፍሲ-ወከፍ 
መዳይ ናይቲ እስትራተጂ ነቲ ዝተጋህደ ምዕባሌታት ዝምልከት ዕሙቕ ዝበለ ገምጋም ይካየድ።   እቲ 
ግሉጽነትን ዘተን ዝመለልይኡ ዝካየድ ስርሓት ከኣ፡ ተሳትፎን ምንቕቓሕን ንምርግጋጽ ካብ ዝዓለመ 
መኣዝን ተምሪሑ ይሰላሰል።  ነቶም ዝካየዱ ምምሕያሻት ብዝምልከት ዝውስን ወገን ባይቶ ምምሕ
ዳር ከተማ እዩ። 


